
ХОКИСТАРИ БАДАН

Кашфиёти бузурги Штроус1 – 
Ављи њар дам фузуни пазмонї...
Ва ту андар масофаи як даст
Нарму мармузу гарм хандонї.

Њама майлам ба ишќу мусиќист,
Лек ишќам ба ишќ бештар аст.
Гарчи ишќам бувад маро зиндон,
Лек зањраш барои ман шакар аст.

Бандии хешро дар ин зиндон
Оташи ишќ сўхт бо сахтї.
Њељ изнаш надод, то бовар
Ў кунад бар њумои хушбахтї.

СИТОРА

Хоњиву нахоњї њам, ман нобиѓа хоњам шуд,
Дар шеър на, чун Пушкин дар арши худовандист.
Ман нобиѓа андар ишќ, оре, шавам андар ишќ,
Он сон ки муњаббат худ бе ман натавонад зист!

Оре, чи ќадар танњост дар зиндагиаш як зан – 
Як олами дард аст ў, як олами њузн аст ў.
Тарсам, ки намепоям бо ин њама помардї
Дар кашмакаши ќисмат, бо ин њама њойуњў.

  1. Штроус – оњангсози машњури олмонї (шарњи мутарљим)

Як рўз гузашту ду, рўзи сеюм омад сар,
Айёми муњаббатро бе ѓам сипарї кардї.
Пурсї ту зи ман њарфе, к-онро набувад посух:
 – Ку чанбари пур аз гул? Гулдаста наовардї!

Чун бар ту таваљљуњам кам буд, бибахшоям,
Аммо пагањ ё фардо бањри ту салиб орам.
Гул чисту гулчанбар? Бовар бинамо, њатман,
Афрўхта сад ахтар дар пойи ту бигзорам!

* * *
Хотирањо – сиришк – дуд,
Аввалу охир аст ѓам.
Бо дигаре ба хоби худ
Дидамату адо шудам.

Ин дили хунчакон расонд
Оњ, маро ба назъи љон!
Чењраи мењрубони ту
Буд вале ба дидагон.

Хоб, вале чу акси умр – 
Ѓуссаи ту, умеди ман – 
Бењуда н-ояд аз фалак,
Дар дили мо кунад ватан.

Дар дили ту кунун њама
Рехта бенизому љо:
Шавќи тамузу гармсер,
Хастагии ситорањо.

Орзуям валек буд
Ишќи муќаддасу љавон.
То ки фаќат барои вай
Нола кунанд булбулон.

З-он ки барои бахти нек
Дарду ѓам аст муњтавї.
Ишќи навомада бувад
Аз њама шавќњо ќавї.

* * *
Зиндагонї суруди парвозист,
Ман шањи хешаму Худои худам – 
Шудам эњё дар ин њавои сард
Хушку тар гарчи мисли ях будам,

Сари тарсе надорам аз ќисмат.
Сахт тарсам валек аз он дам,
К-аз забони ту бишнавам ин њарф:
Љони ман, дўстат намедорам.

Ва ту њамчун паранда озодї,
Хоњї аз шўри ишќу нашъаи вард1

Бигузорї ту ошён љойе-к
Шавќ пок асту зиндагї бедард.

 1. Вард - садбарг



Иван Переверзин

98 98

Ман надодам зи рашк озорат
Лек аз њаљр куштамат, донам.
То ки бахшоиям, кунам инак
Хоки пойи туро ба сар, љонам!

Узр! Аммо њамин манам, ки маро
Бе сухан дўст доштї, ёрам.
Ин манам, он ки хунам оташ њаст,
Дўстам дор! Дўстат дорам!

* * *
Булбулон нола мекунанд чи хуш!
Ман бинўшам майи муќаддасро.
Бетаваќќуф бизан ту њарф зи ишќ,
Некбахтии ту манам, љоно!

Барнаагезам андаруни дилам
Дањшати рашкро ба сўзу алам.
Дар бало низ боядо бизињем,
Эй њумоюн Њумои зиндагиям!

Сардие байни мо фитад, бигзор,
Пурсї аз ман ту узр бо зорї.
Булбуло, бори чанд ин бошад,
К-ошён дар дилам ту бигзорї?

Љоњилам, оќилам – чунинам ман,
Нест љуз туњмат ин сухан бар мо:
Он ќадар њам ману ту хушбахтем,
Ки балое намезанад моро.

* * *
Оњ, ногањ чаро пур аз андўњ
Ту ба тори дилам задї нохун.
То ки дар ќисматат дурахшам боз
Мисли нур аз нахуст, афвам кун!

Байни ин њалќањои торикї
Ту маро бинї ин ќадар равшан.
Ки баногањ дилат бибурд аз ёд,
Ѓуссаву дарду ашкро, эй зан!

Зиндагиро кунам зи ишќ мунир,
Чи ќадар ранљ бинаму озор.
Лек тарсам, ки ту набахшиям
Ва шавад рўзи равшанам шаби тор.

ИШЌИ ЉОВИДОНЇ

Љовидонї аст ишќи мо,
Њар чи беш аз ўст, фоние.
Дар дилам, аммо тапад доим
Орзуи љовидоние!

Љовидонї кам бувад ўро
Хуни дил хоњад фазое боз.
Дўст бояд дошту бовар кард
Пас ба ишќи љовидонї боз.

* * *
На бо гуфтори худ, њам не ба рафтор
Набуд озори ту ќасдам, бибахшо!
Вале ранљондамат бисёр – бисёр
Ва нафрат оядам аз хеш њоло.

Кунун њастам зи дунболат кашола,
Ба чашмон ѓусса, дар дил изтиробе.
Набитвонам сухан њам бо ту гуфтан,
Кушам худро агар њам бо азобе.

Ту њам як рањ намесозї ишора – 
Ѓурури туст гањ оташ, гање ях.
Вале дорам њаме бовар ба эъљоз – 
Ба ишќи мо, ба ин эъљози бефах1 !

Бишуд вайрон зи дастам хонаи ишќ,
Кунун аз нав варо бунёд созам.
Агарчи љойи хишт оварда Яздон
Ба ман хокистару пору фароњам.

     1. Фах - Макр, њила, дом.

ДАР ИШЌ

Пеш аз ин њам туро медоштам ман дўст,
Лек ин сон ки бимирам, бошад аввал бор.
Ту вафодорам будиву зинда ман бо ту,
Дер мекардам вале гоње даме аз кор.

Оре, як соъат! Вале ин ваќт кофї буд,
Ки ту алвонтар зи гулњои љанубї њам
Баркашї фарёд: – Эй нољинс! Эй номард!
Ман туро фањмида будам, боз фањмидам!

Чашмњо пурашк. Роњи дидањо баста.
 – То ба кай? – берун зи имкон буд бишмардан.
Чунки талхии аламро кай тавон бишмурд?
Боз аз сар мегирифтам зиндагї кардан.

Нимашабњо боз дарњо боз мегаштанд
Сўйи љаннат не, ба мулки ишќи поки ту.
Ту саропо лутф будиву будам ман шавќ!
Пур њамегаштанд дилњои саъодатљў.

Зиндагии мост ин! Не, порае аз он,
То тавон дорем, бояд зистан хуррам.
Ман нахоњам зиндагї он гуна, к-аз ќисмат
Бањри ишќу бахти неку лањзае пурсам.

Пеш аз ин њам туро медоштам ман дўст,
Лек ин сон ки бимирам, нест дар ёдам.
Ту вафодорам будиву зинда ман бо ту,
Дер умре кардаму пиндоштам як дам.

ДИЛИ ТАНЊО

Њељ касро ба дилат роњ мадењ,
Њељ кас, њељ касеро, зинњор!
Бад нахуспад, бувад ў вайронкор,
Бибарад низ туро бар сари дор!

Дўст дорї ту касеро њам сахт,
Бош њушёр, машав бесару по.
Варна, варна бикушї чун душман
Њам худу њам гули ишќи худро.

Жожи бисёр нахоям бо ту,
Суханамро бикунам хатм чунин:
Њар кас, имрўз дили ў танњост,
Ў бувад одами хушбахттарин!

* * *
Маро мекунад њамрањї рўзу шаб
Касе, к-ў нахоњад ба ман бад расад.
Нахоњад шавам ѓарќа дар ботлоќ,
Ки дар он балоро бало сад расад.

Ту бошї асокаш1! Надорам шаке
Бувад ишќи ман дар дилат љўшзан.
Чу лабрезии чашмаи офтоб,
Чу беинтињоии фасли суман.

Туро мекунам њадя бањри сипос
Яке ишќ, к-онро надида љањон.
Чу он кавкаберо, ки Яздони пок
Зада бањри мо сикка дар осмон.

* * *
Накунам шитоб љойе, чу туї ба пањлуи ман,
Бизанї сабук ту парпар чу дар осмон парасту.
Ба мани фитода аз по бикунї ту њадя аз љон
Њама нармии ду дастат, њама нози чашму абрў.

Ба Худо, ки суњбататро будам интизор умре,
Ба сиришки ноумедї, ба алангаи муњаббат.
Агарам њаёти љовид бувад, чи суд, агар ту
Ба канори ман набошї, надињї маро саъодат?!

Ва дилам расад ба парвоз чу мурѓи осмонї
Ва ситорањо дурахшанд ба рўшании оњанг.
Њама ин њамеша бошад, бигузор, то ќиёмат
Ва дар он љањон бувад низ ба наѓмаи дафу чанг.

   1. Асокаш - роњбар.

* * *
Худовандо, зи ман ошиќтаре ку?!
... Гуноње лек бадтар з-ин надонам,
Ки дар рўйи замин бахти худамро
Ба љон оѓўш бигрифтан натонам.

Фаќат љону диламро гўш дорам,
Ки хуни ман чи мегўяд бар онон.
Кунад парвоз бахти ман бар афлок,
Зи байни абру байни раъду бўрон!

Сар омад зиндагї. Боќї њама ашк.
Харам гулњои поку нозанине....
Мисоли саг ту гўйї баста бошанд
Ба ишќам дар ягон кунљи замине.

КЎР

Бароре, ки дар орзўяш будем,
Наорад ба мо моњи урдибињишт.
Надонам чаро аз њиљои видоъ
Чунин талх гирям чу аз сарнавишт?

Гумонам, ки ошиќ шудам маѓз-маѓз,
Њаётам ба љуз ишќ навбад њаёт.
Дилам дар куљо буд, ваќте ки мо
Мулоќот кардем назди њаёт1 ?

   1. Њаёт - њавлї.

Ба сар парваридам кадом орзу?
Накардам нигоњат, будам кўри ишќ?
Ту гўйї нигоњат дар оташ тапид,
Бихандиду бигрист аз шўри ишќ?!

Надидам мани кўр ин гуна нур!
Кунун умре аз хештан норизо
Ба худ печаму мўяму лаб газам – 
Дар ин аст гўё ки роњат маро....

* * *
Чи гуфтї, љони ман, нашнидамат ман?
Чи мегўйї аз он дурї, чи донам?
Равам наздиктар бо ин бањона
Ба китфу дасти ту дастам расонам.

Ту ин маккориамро карда эњсос,
Таманнои диламро дарк созї?
Ва ё чун пеш андар синаи ту
Набошад раѓбати ошиќнавозї?

Чи љойи лофу лаъбу истихора?!
Занам худро ба гирдоби балоят.
Чунон мустаѓраќи ин бањр гардам,
Ки навбад бимам аз тўфони дањшат.

Накардам гўиё ин доду бедод,
Бикуштам оташи уммедро њам...
Вале ту бо манї, не дар бару бањр,
Чунонки будиям дар шодиву ѓам.

Ман инро мекунам бо дида эњсос,
Ман инро бинам андар чашмњоят.
Ва хомуш менамоям оташи рашк,
Ки андар сина парвардам бароят.

МЕЊР

Аз ишќ мегўйї, вале
Андар дилат кин аз куљост?
Гўё ки танњо ќалби ман
Љўёи мењру силањост.

Чун бачча ман дилбастаам
Бар ту, аё нозукбадан!
Аз ногапиат бехудам,
Бошад талоќат марги ман.

Њар рўзу њар шаб бегумон
Ташвиши ман ин асту бас:
Оё шукуфонї чу гул?
Хурсандї оё њар нафас?

Оњиста гуфтї: «Љони ман,
Ман дар ту мегардам њулул» – 
Хуфтї сипас андар барам
Чун хастаљонони малўл.

Оре, њаёт афсона нест,
Оё ту медонї, ки чист?
Мењри ду дилро то абад
Дар хеш бурдан зиндагист.

БО ХУД

Зиндагї бо худии худ олист...
Ман њам ин шомгањ ба мањфили худ
Мезанам пушти по ѓаму андўњ,
Менишинам ба сўњбати дили худ.

То нагирад дилам зи танњої,
То сањар наѓма мекашад борон.
Мављњо мезананд бар бандар,
Фарши киштї шавад гање ларзон.

Ман вале дар фалак кунам гардиш – 
Байни исторањо чу дар љангал.
Байтњои нави сурудамро
Ахтарон мекунанд шеъру ѓазал.

Субњдам бозпас расам ба замин,
Рўйи бистар чу мурдањо ѓелам.
Лек оњиста аз санавбарзор
Мерасад илтиљои най форам.

Мерасад равшаниву торикї,
Мерасад он чи љони мо бе вай
Аз барои суруд натвон зист,
Гар кунад аз пасаш љањоне тай.

Нестам ман Худо, манам шоъир,
Дарди олам ба сина дорам ман.
Он гање ки дилам бувад ошиќ,
Он гање ки дилам бувад равшан.

ГУМИ1  ИШЌ

Нарезонї барои он ки оби чашм,
Насозад бањри он ки аќл моро тарк,
Зи нав ман хомушам, хомўш чун моњї,
Бибахшо, мекунам хомўш њамчун марг.

Ту аммо мекашї афѓону ман бар шаб
Худамро афканам чун бар гуми дарё!
Њамон бењтар, ки ту ёри дигар гирї,
Њамон бењтар, ки гирам ёри дигарро.

     1. «Гум» ба маънии ќаър

* * *
Пеш аз ин, ангор, чизе ман набудам,
Не будам машњуру не шеъре навишта...
Ин шаби хомўшро бо љеѓи ќўёна
Ногањон бишкаст дар кайњон фаришта.

Не, набуд ин тавр билкул! Гар будї њам,
Бедареѓ аз ёд мебурдам камокам.
Бо ду чашми обиву лабханди ширин
Пеши чашмони манї дар хатти заррин.

Нест дардеву нахоњад буд дигар,
То даме ки ошиќему оташиндил.
Дар љањон гар муъљиза мехост Яздон,
Аз вуљуди мо муродаш гашт њосил.

* * *
Ростї, пинњон намедорам
Ишќи пуртобу таби моро
Ин ќадар пуртобу таб субње
Носуруда булбуле асло.

Ман ситода рўбарўи ту,
Ту ситода рўбарўи ман.
Њамчу хуршеди шафаќхўрда,
Њамчу сармои дарахтафкан.

Ростї, мо бол сабзондем,
Рў ба парвоз оварем, инак.
Синањо равшан зи уммеданд,
Нагзарад мў байни мо андак.

Лек он «инак» нахоњад буд,
Боядо гардем рўйи хок
Бо њамин мардум, ки ранљуранд,
Аз алам, аз дарди бепажвок1.  

З-ин сабаб тангат ба бар гирам,
Карда њифзат аз дами сармо.
Зўртар аз ишќи мо набвад,
Њар чи бошад интизори мо!

* * *
На дар муњаббату не дар њаёту не дар шеър
Маро набуду набошад њаќи хато кардан.
Зи баски ављи навои њаёт охир шуд,
Шуданд канда њама торњои шўрафкан.

Яку ду ё ки се рўзи дигар, на беш аз ин
Дар ин замин бикунам зиндагї барои суруд.
Дигар – ману њама сардии осмони баланд,
Дигар – ману хамушии ситоразори кабуд.

    1. Пажвок - акси садо



2120

Гулњои муњаббат

2120

Гумон макун, ки пушаймон шавам зи мурдан, ман
Зи зиндагї биравам чун зи арсаи бозї.
Магар ки бохтамаш? Не, бибурдамаш, зеро
Ки љони аз тани ман рафтаро ту бинвозї.

* * *
Чи зебост барги дарахти калин – 
Ту гўйї, ки дил наќш дорад дар он.
Ба оњанги шабњои гарми тамуз
Кунад васфи ў булбули наѓмахон.

Кунам сила ин баргро нав ба нав
Ва аз ў бидонам, ки худ ишќ чист.
Нидо медињам бар љањони касиф,
Ки љовид зебоии зиндагист!

Ва дигар на андўњ бошад, на ѓам,
Фаќат ишќу мењр асту ин љони маст.
Ту гўйї, ки то дурии осмон
Ду-се гом мондан бароям бас аст.

ВОХЎРЇ

Дидаам ман зиндагониро
Не зи пушти шишаи вогун.
Маѓз-маѓзи ман пур аст аз он,
Дар рагам љорист њамчун хун.

Ман зи ќоъидоти љовидон
Ишќи худ нагзоштам боло,
Васф кардам бо њазорон лафз
Лек њусни мањљабинонро.

Инак, аз байни њазорон зан,
Ки зи ёдам бештар рафтанд,
Шеър гуфтам ман барои ту,
Эй ки афкандї дилам дар банд!

Сар зи хушбахтї њамечархад,
Шарбати шодист нўши дил.
Гўиё аз осмони дур
Муждае омад ба гўши дил.

АЗ ЊАМА ЗЕБО

Бигзор, чу зангула зи нав пурзанг
Бошам ману 
  сатрњои ман њезум, – 
Бишкаста ба вожањои рангоранг.

Њам сирри њаёт гўиё фош аст,
Худ нест гуноњ њам гунањ дигар.
Лекин зани аслї аз дигар занњо
Сад бор бувад њалиму хушрўтар.

Бо куртаи кўтањостин ояд,
Њар гоњ табассуми парї бар лаб,
Аз пой фитад раќиби бечора
Аз шиддати иштиёќу тобу таб.

* * *
Ин манзараро нигар, Худоро – 
Гўё ки бувад тилисми руъё.
Дар меѓ дарахтњои пурбарг
Ѓарќанд чу дар фурўѓи хуршед – 
Пеши назарам зи нав бираќсид
Он сурати орзуи бемарг...

Аз чањчањи булбулон чи гўям?!
Дар ўст талошу орзуям.
Он дилбари ман хабар надорад
Аз сўзи дилу зи сози љонам!
Афсўс, нигори мењрубонам
Ин субњ маро ба бар надорад.

САНАМИ ТАСОДУФЇ

Чи гуна чашмњои эзадї!
Чи синае, чи гуна китфњо!
Намезанам валек чашмакаш,
Аз ин чи суд мерасад маро?

Валек боз њам кунам њисоб
Даќиќањои истгоњи ў,
Ки мефарояду шавад бухор
Миёни издињоми сўбасў.

Валек ман бимондаму чи монд?
Бимонд ишќи ноаён чу фан1 .
Љамоли беназири хешро
Нишон надод бењуда ба ман.

Бимон, ки ин санам чамад ба худ,
Њазор мард ошиќаш шавад.
Гарам зи бахти нек бахт нест,
Зи бахти бад чи сон накў бувад?

Ва шукр мекунам даруни дил,
Ки он зани тасодуфї зи сар
Наоядам дучор њељ гоњ
Дар ин љањону он љањон дигар?

ТЎЊФАИ НАФИС

Чи хубї, ки ман бо ту њастам,
Чи хубї, ки ту бо ман астї!
Љањон сўзад андар шафаќњо,
Ту гўйї дили ман зи мастї.

    1. Фиреб

Хаёлї манам, нобиѓа не,
Нубуѓи саъодат ту бошї.
Ба миз аст густурда хоне,
Ки гўё кунад нурпошї.

Шафаќ дар ду чашмат бисўзад,
Табассум – чу нури илоњї.
Хаёлам на ту, балки булбул
Бихонад суруди пагоњї.

Ту ин гуна њастї! Наояд
Ба мисли ту дигар ба олам.
Чаро ин атои Худоро
Чу девона дар хона дорам?

Бидењ сар ба озодї ўро,
Бимон, ки љањонро бибинад.
Бувад шўњрату шаъни зан ин,
Ки ишќи абад офаринад.

* * *

Фуникулёр1 бибурдам ба само,
Пой бар абр худам бигзорам.
Пањлу бар абр занам, то бўсад
Нури хуршед сару рухсорам.

    1. Вагони њавонаварде, ки одамонро ба пуштањо мебарад.

Љони ман, балки ту кардї таъхир,
Гунањи ман набувад, кун бовар.
Ки набудї туву оѓўшам кард
Беканории самои ахзар.

Њолиё низ расад бар додам
Боз њамбастагии хунии мо.
Кунї огањ зи заминам: «Љонам,
Нанињї як ќадам аз абр фаро!»

Сипаси ин чи бувад? Кавкабњо,
Ки якеаш бувадам кавкаби бахт.
Тахти бахти ту бувад ин ахтар,
Назди ман о, бинишин бар ин тахт!

* * *
То ки гули ишќ нагардад хазон,
То нашавад толиъи равшан сиёњ,
Шоми хуши ид тањи шохи тўс
Бўса ситондем зи њам то пагоњ.

Бўсу канори ману ту пеш аз ин
Буд, вале дар тањи тўс он набуд.
Шояд аз ин бењуда њам гоњ – гоњ
Гўши ман аз ту гапи бад мешунуд.

Ѓуссаи мардонаи ман мефузуд,
Ашки заъифонаи ту мечакид...
Будї аз ин пештарак дар куљо,
Тўс, аё сояи бахти сафед?!

* * *
Тоќбозанд1 шабон ойинањо
Њамчу љони нигарони ошиќ...
Субњ бедор шавам ман хушбахт
Њамрањи булбулакони ошиќ.

Месароянд чи хуш ин мурѓон!
Њама эњсоси дилам ашк шавад
Ва ба рухсори ѓубайро2  бичакад
Ва чу хун дар ќаду басташ бидавад.

Оњ, ин љоиза аз бањри чист?
Шояд аз он ки биљўшидам ман
Дар њама њафт танўри дўзах
Ёфтам то ки макону маъман.

Чи занам фол, ки ин аст њаёт!
Кунам андешаи мурдан акнун.
То зи андўњи талафњои гарон
Нашавам соъати маргам дилхун.

    1. Таќбоз - пурра кушодашуда.
     2. Як навъи гул.

Зиндагї пур зи талаф буду аљал
Ададашро накунад кам ба љањон.
Булбулон лек сароянд чи хуш!
Ишќ – аз ишќ – рабудан натавон.

* * *
Зиндагии азиз некўтар
Мешавад он ќадар, ки дил хоњад – 
Ё расидаст марги ман наздик,
Ё ба даст оварам њаёти абад.
Њасрати булбулон, бигў, аз чист?
Оре, аз ишќи осмонии дї!
Он ба ишќи заминиам пайваст,
Шуд суруди латифи хуршедї.

РАЃБАТИ ШОЪИР

Раѓбати бенињояти шоъир!
Накунам ифтихор бо ту чаро? – 
Ин туї равшании фаљри шимол,
Нури уммеди роњгумзадањо.

Бошад аз раѓбат ин њама табу тоб,
Лек чун бар сарам нињодї даст,
Љони ман, аз њарорати дастат
Таби сўзони ман фурў биншаст.

* * *
Дар вуљуди ту чи пинњон аст,
К-он ба дард орад дилу љонро?
Бода шояд месазад хўрдан,
Ё кашидан доман афѓонро?

Шоядо! Дил љойи бозї нест,
Он чу равшанбини бењамто
Ончунонат мекунад мањкум,
Ки фаромўшат шавад дунё.

Њоли њозир лек мехоњам
Сар занам бар хаймаи љаннат, – 
Он маконе, ки бадан њис кард
Бори аввал ќудрати лаззат.

Њай забона мезанад оташ,
Сина месўзад, занад дил гум.
Ошиќам ман, дўст медорам,
Мекунам иќрор, эй мардум!

Ошиќам то рафтани нерў,
Ошиќам то ашки талхи љон.
З-ин сабаб хуршед тобон аст,
З-ин сабаб оташ бувад сўзон.

Ишќ шўхї нест, огањ бош!
Њам мазан бењудаат њар сў.
Дил гање шодасту гањ ѓамгин.
Бо гуноњи ту, гуноњи ту.

* * *
Партгоњест зери пойи ман,
Дилам аз тарсу бим мемирад.
Бозгардад љањони бемаргї,
Рўбарўйи равон чунин шояд.

Садду њадро равон намедонад, – 
Ўст фармонравои бемањдуд.
Дил вале бозгашт мехоњад
Ба канори латифи дилбари худ.

Мезанам хешро ба чор тараф,
К-аз фалак коми дил ситонам шод.
Њолиё ки рањи фалак боз аст
Ва сари партгањ нанолад бод.

ГУЛЊОИ АРЎСЇ1 

Тирагии беохир мекунад дањонаш воз
Дар тунели аз сардї ѓунчагаштаи метро...
Ногањон расид оташ! Омадї ту, эй мањваш,
Бо сафедаву сурма, рангу хатти хушоро.

    1. Як навъи гул

Дар ду дасти ман бошад дастаи арўсигул,
Бо ду дасти худ чидам ман барои ту онро.
Андар ин арўсигул гўиё бувад љонам,
Чун навои љовидон нашъа медињад љонро.

«Ассалом! Ту магар љинниї? Худо њофиз!
Ман наомадам ин љо назди ту. Маро бахшо...»
Љойи интизорињо бошад аз азал метро,
Роњи ошиќон ин љост – роњи шодиву ѓамњо.

«Ту арўси аз ман њам хубтар кунї пайдо...»
Бозгаштиву рафтї, роњи ту дигаргун аст.
Эй гули арўсї, ту будаї басе бадбахт,
Ман валек хушбахтам! Кори олам ин гуна-ст!

Лек дасти ман ларзид аз чунин ѓаму андўњ,
Рехт дастагул њар сў рўи сањни бетонї.
Рехт бар сари ман њам њамчу хашми Ањриман
Абри яъсу навмедї, тирагии зулмонї!

* * *
Сањар бархостам аз бистару дидам
Катонї курпаам печида бо сад то.
Чунон њам музтарибњол асту пурандўњ,
Ту гўйї тарк карда зављааш ўро.

Сиришки талх дар чашмони ман зад љўш!
Навозиш курпаро кардам зи сар то по,
Чунонки зављаамро сила мекардам.
Ва таскин додамаш: «Афѓон макун, љоно!»

* * *
Камар ба хидмати замона бастаї
Ва ё ки бењуда занї газофу лоф.
Агар њаќиќат аст байти тозаат,
Расад туро зи сарнавишт эътироф.

Ту рањ гирифтаї ба сўйи орзу,
Суйи љањони бекарону безавол.
Њисоби ин љањон шабонарўз нест,
Њисоби ин љањон на мањ бувад, на сол.

В-агар зи байти ту диле тапидааст
В-агар суруд гашту пар кашид ў,
Њаќиќатест, к-он шифои љон бувад,
Њаќиќате, ки номи ўст орзу.

* * *
Дар њота бањор бишукуфад, лек
Дил тираву дида аст мањзун.
Билло ба Худо, чу ѓуссаи нанг
Аз дил наравад ѓами ту берун.

Ўро, ки бидодамаш ман озор,
Дорад чи нигоњи ѓуссаомез!
Хоњам фиканам зи талхии он
Худро ба даруни оташи тез.

Шояд ки чунин набошад ин кор,
Торик бувад рањи њаётам.
Ишќам зи бадї кашида сад ранљ,
Шояд зи аљал дињад наљотам?

ЗЕРИ СОЯБОН

Ту бо манї! Бирезад оби чашм
Ва бо туям чу бори аввалин.
Ба зери соябони зулфи тўс
Панањ дињад ману туро замин.

Лабону дастњо ба љойи њарф
Буванд тарљумони шавќи мо!
Равад зи ёдамон азобу ранљ,
Тамоми дардњо шавад даво.

* * *
Бод мегирад зи нав шиддат,
Њуштакаш чун нўги сўзан тез.
Солњоям ноаён рафтанд,
Мекунам бисёртар парњез.

Пойи худ санљида мемонам
Дар рање, ки кардаам аз бар.
Мезадам љуфтак дар ин рањ пеш,
Гарди поям мегузашт аз сар.

Ман аз ин пайроња њамчун барќ
Мељањидам бо ду-се њаллос,
Соябони тўс мељустам,
Мезадам худро миёни ёс...

Рў дурушт аз шиддати сармо,
Гашта сурх аз бод чун лола.
Мешавад аккоси сагњо суст
Бо гузашти бешаву ёла.

Омаданду гум шуданд инак
Аз пасам дилдодагони маст.
Љангалак, гарчи хатар дорад,
Чун љавонон хомушанд, амн аст.

* * *
Ваќте ки хоби ноз дар чашми ман нишаст,
Ваќте ки њамчу маст афтодаам зи по.
Эй кўршабпарак, махлуќи нимашаб,
Бо нолањои худ тарсон макун маро.

То бахти пурнишот – фарсангњои дур,
Ѓам пушти ѓам вале хезад зи њар ќадам.
Ман хастаам чунон, бишкастаам чунон,
К-андеша карданам бадтар бувад зи ѓам.

* * *
Даро ба тайгаву бишнав навои фотимачумчуќ,
Зи рангу бўйи зимистон ба љони худ бифизо љон.
Ба шохањои пур аз зарќу барќ нуќра дурахшад,
Миёни њошияи зарњалист барги дарахтон.

Ба осмон зи хушиву нишот љон бикашад сар,
Ба њалќањои муњаббат бипечаду шавад афсун.
Чи хуш бувад, ки пазиро шавї ту шамси фалакро
Сањар ба шохи гавазни зи тайга омада берун.

* * *
Сухан тамом шуду хостам сукут кунам,
Сукут кардам... Аммо ту... ту вале, охир,
Чунин касї, ки ба гуфтор мурдаро орї,
Ки шодмон бисарояд суруд чун шоъир.

Даруни бешаи анбўњ мезанам худро,
Ки аз хамўшии кайњонї орамам як дам,
Валек занг телефони њамрањам1 бизанад
Ва боз бо ту кунам гуфтугўй ин љо њам!

Агар ба сар бизанї ѓўта дар дили гирдоб,
Шино куниву расї то ба тирагї мадњуш,
Натарс, моњї агар оядат дучор, бидон,
Ки Эзад аз азалаш гунг офариду хамўш.

    1. Телефони њамрањ - телефони мобилї.

* * *
Зимистон бо сипоњи анбуњи сармо
Шикофад хонаро, ѓалтонад одамро – 
Набошад ќуввае, ки роњи ў гирад,
Вале ман то ки љон таслими њаќ созам,
Тањи ин тўдаи барфї намеёзам – 
Магар роњи маро аз чор сў гирад.

Ба љуз мурдан агар тадбир дигар нест,
Суруди дил ба лаб мурдан чи хушбахтист!
Суруде, ки пари ў осмон сояд.
Маро аммо муњаббат зинда медорад,
Ки ў дар сина хунамро ба љўш орад
Ва дил як лањза аз таппиш наосояд!

Зи баддилњо људоям ишќ бинмояд,
Љасурам хонаду таќдир фармояд,
Ки ман бо тустам то лањзаи вопас!
Ва ман бевазнтар аз пар фароз оям,
Ба кайњони малоик сарфароз оям – 
Ба бурљи љовидони толъии њар кас.

* * *
Дар ин халиљ, ки андар њарими оромист
Ва дур нест дар он ѓарќ шуд зи хушбахтї,
Зи нав муњаббати худро гирифта дар оѓўш
Равам ба хобу фаромўши дил шавад сахтї.

Бимон, ки хоб бубинам кабудии дарё
Ва парфишонии субњи сафед ёѓўњо1  – 
Хулоса, он њама чизе, ки ѓуссаам бикушад,
Хулоса, он њама чизе, ки дилкашу зебо.

* * *
Мешавам зиндагї, мешавам марг низ,
Баъд аз ин, бегумон мешавам кулли чиз.
Ё зи сифти2 само мефитам вожгун
Дар хурўши ѓазал бо хурўљу ситез.

Ман наварзам вале њељ гањ бо ту ишќ,
То абад, то абад дар шабони тамуз.
Њамчу барфе, ки он монда аз соли пеш
Баски бар ќасди ман об гаштї ба сўз.

Бањс бо зиндагї аз хусуси њаёт
Ман наварзам, зибас бад ба мо мерасад.
Дар хушии касон бањс њам норавост,
Баъди як дам аљал чун фаро мерасад.

* * *
Сар-сари амвољ ёѓў њамчу рўњ
Мепарад танњо барои субњдам…
Партгоњ аммо бичўкад зери по-м –
Не бунаш пайдову не сарпўш њам.

    1. моњихурањо.
     2. Сифт - ќабати болої, сатњ.

Рўзаке хоњам њаёте бештар,
Як нафас бисёртар њам ошиќї.
Боз, аммо, боз мегардам зи нав
Зери бинишгоњи чашми содиќе.

Кї туро озурд? Бањри ман бигў!
Лек бош огањ, ки љурмам нест худ
Зиндагониро агар маѓрурдил
Карда лаънат, хондамаш нафрину бад.

Хоњї ар, тирам зи мижгон зан, вале
Зиндагї дар се санавбар рањгум аст!
Мепарад зери сањобу љўяд ў
Дар баландии замин љойи нишаст.

* * *
Дї гумон доштам, надорад дил
Эњтиёље ба њељ чиз дигар.
Ман чи донам, аё ситораи ман,
Бе ту љонам чунин шуда абтар.

Рўбарўям кунун, ки партави туст,
Чун бубинам ду чашми ту хуррам,
Бикушад оташак маро, бигузор,
Лек мањруми ишќи ту нашавам!

* * *
Зиндагї ё марг? Оре, зиндагї!
Эй бародар, лек дорам як ниёз:
Бар фарозо љони худро хам мазан,
Њам мабар дар тирагињо бар фароз.

Он ќадар аз марг ман дидам сиришк,
К-андарунам хун дигар ях бастааст!
Он ќадар аз љони ман бигзашта дард,
К-ин танам хокистари шахбастааст.

* * *
Не, булбулон набошанд
Инњо, ки месароянд.
В-аз ошёнаи худ
Чањ-чањзанон бароянд.

Аммо ту, дилбари љон,
Бар ман чунон сарої,
Гўё ки бе ту њељам,
Ё нест рўшної.

Оре, саро, азизам, –
Ман њам ба посухи ту
Аз бахти хуш сароям,
Бо ќисматам кунам хў.

Он гуна сода, гўйї
Ман нолаи кавирам.
Љисман агарчи хурдам,
Рўњан вале кабирам.

* * *
Шаби бадхашм аз миён поён
Мефишорад маро, нафас танг аст.
Ту вале илтиљо кунї хомўш
Надињам то иродаам аз даст.

Ман тамоми рагу пайи худро
Мефишорам даруни мушти хеш –
Шукр, ин осмони тира дигар
Нашавад ѓарќ дар сиёњї беш.

* * *
Неку бад зистем, то бикунем
Зиндагї бо саъодату шодї.
Узр, бояд ки ман равам аз ту
Ва ту њам рў ба роњ бинњодї.

Изн дењ, то дами видоъ кунам
Бори дигар ба сина пахш туро.
З-ин људої маро макун мањкум,
Њам аз он ки сафед шуд сари мо?

* * *
Ин дард сабаќ бувад бароям,
То фикр ба зиндагї намоям.
Зеро писари Худост танњо…
Њарчанд табору хеш њастанд,
Афсўс маро намепарастанд,
Ман њам назињам барои онњо.

Ояд рўзе, надонамаш кай,
К-ин роњи заминиам шавад тай.
Љонро ба Худои худ супорам,
То ин ки дар осмони куњсор
Љонро зи хатар бувад мададгор,
Аз дил барад изтиробу њам ѓам.

Њоло набувад валек рўзе,
К-аз бим расам ба некрўзї.
Зањре зи њаёт то бинўшам,
Бояд, ки забон газида бо зўр
Харро амакам бихонам, эй пур,
Хар њам накунад агарчи гўшам!

* * *
Зиндагониам чї бошад? Шаъшаъи пурхор!
Зиндагониам чї бошад? Тирагии тез!
Ман зи њамљўрии мусиќии кўњистон
Мешавам девона, хунам мекунад истез.

Марг аммо гўядам: эњё бишав, эњё!
Зиндагонї гўядам аммо: бимир инак!
Дил вале азбаски бедор аст аз илњом,
Мезанад андар зарии1 субњдам љуфтак.

Љуз Худо дигар касе ин сўву он сў нест, –
Оташи дил мекашад дар синаам туѓён.
Марг њамчун зиндагї дар остон бошад,
Зиндагї чун марг монда пушти сар, ёрон…

* * *
Љавобам дењ, чи ќадрам дўст медорї?
Бувад дар ту њаёту марги ман, боре!

Надорам бовари андар адам зистан,
Вале њайњот! Чун марг аст ворастан!

Ба гардун? Ё ба ахтархонаи афлок?
Ба бемаргї ило2 ашки Худои пок!

* * *
Гарчи сармо занадам субњгањон,
Ашки шодї кунам аз дида равон.
Бизанад ќатраи ашкам сўсў…
Эй зимистон, ту фаќат медонї
Лаззати раѓбати искиронї3 
Ва пайи бод ба рўйи яхи љў.

    1. Зарї - шафаќ
    2. Ило - то
    3. Искї - лижа

Лек пойиз ба ман хуштарак аст,
Он замонест, ки дунё тарак аст.
Он замонест, ки аз кору сухан
Хаста гардида ќадам мечинам
Бар сари барги хазони пурѓам,
Лек монанди муњаббат равшан.

Нахўрам ѓусса, ки бо рафтани сол
Бошад ором ва ё пурљанљол
Зиндагиям, – нахўрам ѓам зинњор,-
Зиндагонї кунаму шукри Худо,
Бикашам роњ дар ин тирасаро
Байни ин оташу дуди шаби тор.

* * *
Замин дар хун, замин аст андар оташ,
Ѓубори дуд дар сањро пароканд.
Вале мо то абад бешарму бе ор
Ба ишќи хеш мегўем савганд.

Ману ту аз дигар девона гаштем,
Кунад дар њар раги мо шавќ туѓён.
Наметобад замин, не осмон њам,
Љањон гардидааст аз дида пинњон.

Љазо бидњад Худо моро ба мањшар,
Намояд сангсор ин халќ моро.
Вале баъд ин њама бо мо дињад рух
Ва шояд рух дињад он гањ на бо мо.

* * *
Ноладу афѓон кашад дил, гўиё зоѓе
Метапад андар ќафас дар рўзи дафни ту…
Як сигоре – не варо партофтам дирўз,
Аз сари нав боз сўяш чун биёрам рў?

Осмонро карда яхбандон шаби сармо,
Оби дарё низ гармие надорад њељ.
Ростї, шояд ба ѓубро1 афканам худро
Бехато бар синаи пуркўраки дарё.

Дил ба љунбиш ояду роњи нафас гирад,
Лек њаройина чун боѓи ѓубайрозор
Изтиробу шубњаву андўњу ѓам як-як
То ба барги охирин аз сина афтад боз.

* * *
Аръаронанд ќад-ќади љода,
Осмон, рўдхонаву… таќдир
Чї баланду чи гуна љиддианд
Симчўбони рострафта чу тир!

Арѓавониву равшан аст њаво…
Аз баландї парї ту бо искї.
Гўиё сўйи ахтарони само –
Љониби бегуноњиву покї.

     1. Ѓубро - мењ, меѓ, кўрак

Нест чизе дигар, ба љуз ѓайрат, – 
Метавон бурд рўњро аз ёд…
Нест чизе ба љуз саъодату бахт
В-орзуи њаёти хурраму шод.

* * *
Музтарибу бимнок менигарї сўйи ман,
Дар назарам мекунї оташи тезе хамуш.
Гарчи нагаштаст гум ахтари мифтоњи бахт,
Занг набастаст лек ќуфли дари бахткуш.

Гоњ бисўзад маро оташи љонсўзи рашк,
Гоњ чакад бар рухат ашки дилафгоркун.
Њасрату сахтиву ѓам зиндагиат бе ман аст,
Лек чу бинї маро, турш кунї бесухун.

Бо гирањи абрувон ман ба ту посух дињам,
Рўй биёрам ба худ – ёри ту бодо Худо!
Мову ту њарду вале зинда ба ишќем, ишќ –
Гарчи надонем њељ муъљизаи ишќро.

* * *
Лоаќал бо як сухан баргўй,
Ман магар бишкастаам паймон?
Гар набишкастам, чаро имшаб
Боз ашкам рехт чун борон?

Хоњї оё бозиам дорї
Бањри њар он чи накардам ман?
Ё њаметарсї, кунї иќрор,
Ки шудї бегона чун душман?

Ту хамўшиву маро ѓам нест
З-он ки љонатро дињї озор.
Аз дурўѓ андар њаёти бад
Хомушї бадтар бувад сад бор.

НОМА

Ѓайриъодист ишќ њамчун нур
З-ин сабаб њам дар он ба сењргарї
Солњои гузашта, умри равон
Рози сарбастаанд, чун нигарї.

Хурд чун нуќта ин љањони бузург
Дар гуми чашми зан гирифта љо…
Афв кардан тавон, ба дил кун рањм,
Номаи ошиќї бикун иншо.

Гар парасту парад ба сўйи љануб,
Бигузораш, ки пар занад ба њаво.
Чумчуќе бо суруди шўхи шимол
Кард дар кунљи синаат маъво.

ПАРАНДАГОНИ АБАД

Парандагони абад мезананд пар њама љо
Ва наѓмањои фалаксайрашон бувад илњон.
Хамўш гўш дињам, шуста зарфњоро ман,
Ту гўшашон накунї, шустушў дињї тифлон.

Шудем кар зи садоњои хирриву садранг,
Зи лаќќиёни саќат дар харобазори љањон.
Зи жожхойии пайѓамбарони танбалу пуч,
Ки карда маѓзи суханро зи пушту рў вайрон.

Дилам саломату осуда зиндагї хоњад
Дар ин сарои сипанље, ки пурсафедор аст,
Дар ин сарои сипанље, ки марљумак рўяд,
Дар ин чаман, ки бињиштї зи атри гулзор аст.

Чу гард-гард расад з-осиёббони фалак
Наволае ба сари хони мо, чи хушбахтист!..
Парандаи абад, оњ, эй парандаи абадї,
Дар андаруни дилам, њаббазо, надонам чист.

Садои соати деворї ояд аз кунље,
Даруни хона билаѓжанд сояњо пасу пеш.
Ва шаб ба рўйи кафам то сањар њамедорам
Њамеша ќабзаи мў – килки зарњалии хеш.

* * *
Света, Света, дилафрўзи шом,
Зи сар то ба по озарахши сањар.
Гувоњї дињанд ин дилу љони ман,
Ки бе ту бимирам чу бе хун љигар.

На, дил сусту ором хоњад тапид,
Шавад боз бинотарам чашми сар.
Натобод шафаќранг аммо дар он
Сиришки сањаргоњи ту аз дигар.

Нахоњам дигар кард њис њамчу доѓ
Лабони љигарсўзат, эй мањљабин!…
Ба умрам набудам агар яквафо1 ,
Шудам яквафо бо ту, эй нозанин!

* * *
Боз хурдод асту дилњо
Ташнаи ишќу сурданд.
Даъватам кун, то базудї
Наздат оям, эй шакарќанд!

Гар шафаќ аз осмон рафт,
Ту шафаќ андар заминї.
Бо ту танњо бошад, эй гул,
Зиндагиро нозанинї.

    1. Нафаре, ки як касро дўст медорад. (Сохтаи тарљумон)

Посухе дењ, кун ишора,
Лоаќал абрў паронам.
Љаннати ман дар само нест,
Бо ту ман љаннатмаконам.

* * *
Гармои тамузи маѓзљўшон
В-аз љониби рўд мевазад бод…
Ту бо манї, эй нигор, аммо
Бошад њаракоти ту чи озод!

Ман фикри навозишат кунам кам,
Зеро кушадам дулоя гармо.
Ин нест магар, ки зишту бадрў
Дунё бинамоядам саропо?

Танњо бинамоядам, на з-ин беш,
Коми дили мо барояд охир.
Нармии нигоњи ту диламро
Аз синаи ман рабояд охир.

Монандаи сўхтору тўфон
Туѓён бикашад њамеша дар ту
Ин ишќи чу нур љовидонам,
Ин мењри паямбарона бар ту.

* * *
Манзарае мисли аљал тираранг
Хурд банохост ба чашмони ман.
Зилзила бар синаам афтод сахт,
Сўхт аз ин захм дилу љони ман.

Оре, аз ин љо ба љањон рафта буд
Љанги табиъат њама бо одамин.
Буд тањи дашнаи булдозере
Тепаи кўње ба фиѓони њазин.

Рўд ба ин ќисмати худ мегирист,
Доди шафаќ гўши фалак медарид.
Дарди замин буд њамин гуна сахт,
К-аз таби он пушти само мехамид.

Бин, чи сиёњист саранљоми кор –
Љумлаи махлуќ шуда тирарўз.
Мурда њама чизи нахустофарид,
Гарчи аз ин дард биларзад њанўз.

* * *
Дилам пурхуну чашмонам пур аз об,
Вале маѓлуб кардам дарди худро.
Баланд он гуна ишќи худ сутудам,
Ки Яздон њис намудам фарди худро.

Бувад ошиќ ба мисли кўр, оре,
Чу сўйи ў назар хоњам яке он1 ,
Ту гўйї рўзи тобистон чароѓак2  
Фитад дар остони навбањорон.

Чи суд аз марги зишти чун њаётам,
Муњаббат то замоне њаст бо ман?
Фароз ояд равонам бар сурайё,
Ки гардад ахтаре тобону равшан.

Шавад ў ахтаре дар чархи нилї,
Бипошад љовидон нури саъодат.
Ва донад, чанд бояд дар Замин сўхт
Барои нури бемарги муњаббат.

РОЊИ ХОНА

Дар тирагии сурбнамое зи дурњо
Чашмак занад чароѓи накушта ба сўйи ман.
Ин аст хонаи падарам, гарчи куњна шуд,
Лекин кушодааст дари он ба рўйи ман.

Дар сангњо агарчи хурам пешпойие,
Бо он чароѓ ман накунам гум ин остон.
Рањњо баранд љониби хона тамоми умр – 
Оре, ба хонаам бирасонанд як замон.

    1. Он - дам, лањза
    2. Чароѓак - оташак, барќ

* * *
Субњ – хоњам сафар ба дурињо,
Равшанї – сайри осмон хоњам!
Гўрканњои дилшикаста, шумо,
Кори худро кунед бас як дам!

Гўр кобед бар суѓурњо, њон!
Лек дилро зи бостонњо боз
На як афсурда килки шеърнавис,
Балки доданд ишќу сўзу гудоз.

Натавонад ба хандаќи торик
Њар касу нокасе кунад гўраш.
Љони ман, баски ман бувам дилдор,
Шодмон бошу дар барам мекаш.

Дар кафат ќайчї асту мўчинак,
Дар рагат хуни хашму маѓрурист.
Дар тани нављавони худ, лекин
Ќалби пурсўзро надонї чист.

Гўрканњои дилшикаста, шумо,
Зўри бењуда мезанед зи њад,
Нанамудед гўр ќалберо,
На пареро, ки субњдам бахшад.



5352

Гулњои муњаббат

5352

* * *
Пари сафедор, пари сафедор,
Сарам чаро шуд сафед имсол?..
Гузар намудам зи њавлият, лек
Шудї дучорам ќашангу баттол.

Ду чашми мастат чунон дурахшад,
Ки равшанистон аз ўст дарё.
Аз ўст равшан тамоми тайга,
Чароѓи хона, чароѓи дилњо.

Ба осмонњо ниёишам буд
Даме ки чора надоштам ман.
Зи лутфи Яздон кунун ману ту
Шудем якљон, шудем яктан.

На гул ба гулшан, на оби шаршар,
Фаќат ту зебї диёри моро…
Пари сафедор, аз ин баландї
Бихон суруди муњаббати мо.

* * *
Чанд рўзи дигарам монда,
То кунам пар боз бар парвоз…
Пирии деринтизори ман,
Ку бубинам чењраатро соз!

Њар ќадар ѓамгину пурандўњ
Бар дили ман менамої њам,
Боядо бар асли худ баргашт –
Назди Додори њама олам.

Пириамро мисли духтарча
Дар баѓал гирам ва бо шафќат
«Алла, алла» хонамаш, шояд
Чашм бикшоем дар љаннат.

НИЁИШ

Тарсам аз он ки бахти бад рўзе
Дар шеъри ман гирад чу ќотил љо.
Эњё куну њифзу наљоташ дењ,
Ин ахтари субњи муњаббатро.

Аз ваќти зоеъат макун ёде,
Бадтинатони зиштро бахшо.
Дар синањошон оташе афрўз
Аз гулхани пурсўзи љонафзо.

Дар кўза гар љўшад шароби ноб,
Дар рег љўшад оби њайвоне –
Донам муќаддас ман туро, гўйї,
Дар гушнагї чун пораи ноне.

* * *
Зи сањро омадам, гирондам оташ,
Бимондам чойник, чарбу бириштам.
Ва аспи зард дидам дар бухорї,
Ки мељасту шарар мерехт њар дам.

Зи талњо бодњо худро фиканданд
Ба оѓўши њаво бо дарду њасрат.
Шуъоъе дар уфуќ як лањза рахшид
Ба мисли гўшвори нуќрагинат.

Ба назди дар љањидам, то дарої,
Даро, эй тољи сар, бе истихора!
Вале љойи ту бигрифтам дар оѓўш
Шамоли барфолуде! Чї чора?

Њама шаб дар бухорї сўхт оташ,
Дараш чун кайња1 шуд сурхи сияњгун.
Ќариби субњ аспи зардгун мурд – 
Ва шуд хокистараш аз сина берун.

* * *
Њаст љойе, ки Худованд нишонаш карда:
Њама орому зи шаш сўй хамўшист басеч.
Гўиё ѓайри ту дар дањр дигар одам нест,
Дўстат мондаву душман накунад ёдат њељ.

   1. Кайња - як навъи рустанї.

Ёбам онрову… зи нав боз ниюшам он љо
Ман садоњои шиносу шунавою фањмо:
Барфро муш шикофад, бисарояд чумчуќ,
Рўбање зери сиёњии дарахтест баљо.

Њаст ин гуна мањал, лек дигар њам бошад –
Дар паси гардиши рўди бафиѓону исён,
Андар он љой, ки боди сияњ меканд дарахт,
Ва паронданд батонро1  ду-се марде тозон.

РЎДАК

Рафтам сафари дур? Надонам, эй дўст,
Бар пушт фиканда халтаи пур зи хурок.
Њамроњи саги хеш бароям ба чаман,
З-он љой равам ба тўсзорон чолок.

Дар њалќаи шохањо кунад бод сукут,
Гўшам шунавад хамўшии гўёе.
Аз умри гузашта баргњо ёд оранд,
Афтода бигўянд, чи бошад фардо.

Пас лаб-лаби рўдаке фароям бар рўд,
Хамбам-хамбам, расам ба сифти буни он.
Онљост гилу кундаву регу реша,
Онљост сапедадам… На торикистон.

    1. Бат - мурѓобї

Худро ту макун шиканља, зеро њаќ буд,
К-ин роњи басо дароз бигзидї боз.
Љойе, ки кунад рўдча шир-шир, дигар
Дар њељ маконе нашавад умр дароз.

* * *
Абр аз пайи абр, мављ аз пайи мављ,
Шед аз пайи шед, моњ аз пайи моњ.
Завраќ биљунбад, гањвора љунбад,
Хушкист наздик, шуд рўз бегоњ.
Не ѓарќ гардї, не созї ишно, – 
Хезоб гардон, ларзад дилу љон.
Гўё занад шах зарбе ба ишкам,
Умрам сар омад, буду набуд он.
Бо ёѓўе абр гиряд ба афѓон –
Як нимљоне аз об раста.
Абр аз пайи абр, мављ аз пайи мављ,
Ин мулки аъзам гардид хаста…

ДУБАЙТИЊО

Намемонам ба љо як санг бар санг,
Бикун бовар, аз ин њастии пурнанг.
Худовандо, маларзон панљаамро,
Дубора гар кунам ин гуна оњанг!

Света1 ! Нури чашм, ин гуна дурї!
Бувад з-ин дуртар мањро убуре…
Салиби худ кашам бояд сарафроз –
Кашам љабри вафоям бо сабурї.

Дар ин љо, дар дили Руси муъаззам
Чу хушбахтї сањар хуршед рахшад.
Дар он љо ахтари афлок зинда – ст,
Заминро ранги лаълу нуќра бахшад.

Назар аз панљара дорї ба анљум,
Магар ман байнашон рањ кардаам гум?
Чу равшанбин кунам бовар ба ин гап:
Макун ношукрии ин бода, эй хум!

Ба љон хоњам, ки тањти сози бўрон
Кунам худро дар оѓўши ту пинњон.
Дар ин торикии пурбарф сўзем
Зи њар як бўса, њар шўри дилу љон!

Паси тиреза тобад субњи љовид,
Пайи бањман ќатори соя љунбид…
Туро ман интизорам, зуд баргард,
Ки рўзи бозгаштатро кунам ид.

    1. Света - њамсари шоъир (шарњи тарљумон) 

ПАРЇ

Њар рўз, њар шаб њамљону њамтан – 
Ту дар ман астї, ман дар ту њастам.
Бошад агар кас марди њаќиќї,
Ўро муњаббат созад муъаззам.

Шояд дар он сў, аз чашм ѓойиб
Дар дашти пурбарф аз ў ту бошї,
То, љони ширин, эй ёри дерин,
Бо дарди њаљрат љонам харошї?

Мењрат ба љонам беш аст аз пеш,
Дорам туро дўст, дигар чи њарфе!
Чун бо ман астї њамчун парие,
Гоње шавї об амсоли барфе…

* * *
Ба чи кор оядам ѓами дунё,
Он гање ки зи пушти дурии дур
Мисли шоли њазорранга дамад
Бекаронии дигаре мамнур.

Нест он гўшае, на бехабарї,
Нест он лоилољиву андўњ – 
Бувад он чун макони Есенин
Бо њамон шеърњои пур зи шукўњ.

Дар дили бешазори кукухон
Шумури солњои умри туст,
Дар чаманњо гулу гиёњи ќатор
Ва асалоруёни ќобилу чуст.

Њама љовиду њар яке зи Худост,
Боядаш дил нињоду кард калон.
Бе маломат њаёт бошад сахт,
Мурдани бемаломат аст гарон.

* * *
Бояд ки ман ин наќшро бозам ба мисли актёр:
Њазёни аќлу ин гаронњарфии дилро нашнавам – 
Бигзор, пас нолиш кунад ў бањри озодии худ,
Онро, ки натвонї ба даст орї даруни беша њам.

Гар шахси дигар мебудам, сар мекашидам бегумон,
З-ин вохурие, ки бувад бо зиндагї, бо худи он.
Љойе, ки оњангу навост, њам сўзу сози шамъњост,
Љойе, ки њарф аз ошиќї танњо бигўянд одамон.

* * *
Бошї кушандатар аз теѓ, эй њаёт,
Аммо ба сар туро абр аст бодбон.
Бовар кунад дилам бар зиндагии бењ:
Ёбад наљот дањр – ман низ дар амон.

Ин гуна ман равам бе дам1 тамоми рўз,
Хамбам нишебро, оям фарозро.
Оѓози субњро наззора лаззат аст,
Дорад дилам ниёз аммо ба… мутакко.

Гўё замин гање дар зери пой нест,
Сифте, ки тифл њам муњтољи он бувад.
Аммо дамид рўз… в-аз нав ба зери пой
Сангу гилу шаѓал эњсос мешавад.

Таќдири худ раќам улвї намезанам,
Товусу боли ў судам набахшадо.
Дорам умед лек: як рўз хонаме
Бар раѓми њосидон ман шеъри хешро.

Аммо ту огањам њар рўз мекунї:
Оњиста, эњтиёт – дунёву кашмакаш…
Эй ёри ќадрдон, ѓамхору мењрубон,
Шоъир намемурад пеш аз муњаббаташ.

* * *
Зиндагї ќатра-ќатра њамчун об
Меравад то ба рўзгори азоб.
Пеш аз он ки зи рањ равам ба канор,
Чашм пўшам, расам ба олами тор.

     1. Ба маънии бе танаффус

Гўямат: дар шафаќ тапидам ман,
Ком бигрифтам аз њаёту сухан.
Гўямат… лек гўйї аз шаби тор
Дар дилам тарс мешавад бедор.

* * *
Њељ гоњ ин ќадар ѓаму андўњ,
Ин ќадар изтиробу ѓусса набуд!
Зуфро боядо, ки пайдо кард,
Оварад то азоби дард фуруд?

Пар кашад ќоќуву намегўяд,
Гули бобуна дар чаман хомўш.
Киштањо њам намедињанд љавоб,
Чунки доранд њафтранг ба дўш.

Мепарад селањои мурѓобї…
Тирамоњо, бикун дилат холї.
Байни гулњои зерибарфї кун
Чун ѓубайрои сурх хушњолї.

* * *
Бошад њаёти бигзаштаи ман
Як љў саъодат, як љў аламњо.
Ё хонае буд матруку торик,
Дар анкабуташ бинњуфта ѓамњо.

Аммо замони нав аз такаббур
Бо тарзи дигар дорад мунодї.
Гўям бароят: «Садњо ташаккур,
Эй зиндагонї, будї ки будї».

Гар лонаашро бинњад ба пастї
Боре, уќобаш дигар нахонам…
Бад метавонам дидан касеро,
Нодоштан дўст њаргиз натонам!

ГАРМЇ

На тирамоњ, на зимистон,
Чї фасл? Ном надорад.
Зи баски фикр бувад кунд,
Варо кї ном гузорад?

Магар ки рост бигўянд,
Ки дузд бурда зимистон – 
Чу панља шохи дарахтон
Зи њотаанд авезон.

Сабук хиширраси барг аст,
Кабуд обаки дарё.
Ту, одамак, чи кунї гиљ
Ба бењуда сари худро?

Ба гоњи риштарошї,
Магар ту субњ бидонї,
Ки мўњлати кї сар омад,
Чї зояд ин шаби сонї?

Бихўр ѓами зану фарзанд,
Чу ѓайрат аст, бихўр май.
Бибанд ойинањоро
Худой донад то кай?

ТИЛОИ ДИЛ

Ишќ парвардаи шикоят нест,
Буд андешаам чунин, аммо…
Гоњ дар њавзи оби чашмоне
Метавон дид шаъшаъи дилро.

Њамчунон хўшањои пурмаѓзанд
Тарњи рухсорањои бишкуфта…
Ва дар аснои ављи хомўшї
Дили мо рози ногањон гуфта.

Зиндагие дигар табассуми туст,
Мепарад барги тўс агар, 
    Ба алам,
Љони ман, гиря мекунї, боре,
Бичакад оби дидаи ман њам.

* * *
Куљо донистаме, ки мешавам пир,
Ва созам илтиљо назди Худованд:
Мабодо лањзае рањмат шавад кам,
Раво дорї ба љонам дарди фарзанд!

Вале нохост њамчун сурби тафта
Ва ё чун таркише бадбахтї омад.
Гирењ баста сухан андар гулўям,
Дилам гардид сардистон аз ин бад.

Нигањ торик, лабњоянд ларзон,
Кафи сардам барорад об њар дам.
Гузаштам ман аз обу боду ѓубро,
Кунун дар оташи сўзон дароям.

ЧЕЊРА

Дар зулфњояш испарак,
Њам тугмагул, њам шањдбў.
Њаргиз намегардад куњан
Чити тани гулранги ў.

Дар байни тўсон ў сафед,
Байни ѓубайро сурх вай.
Гањ оташак, гоње сањоб,
Гањ марѓзори ќулфнай1 .

    1. Ќулфнай - тути заминї

Сар мезанад бар зонуяш
Боде, ки аз рањ бигзарад.
Мардум давад бар кўчањо,
То њусни ўро бингарад.

Дар оташу дар њафтранг
Таќдири ў бошад аён.
Зеро баланду равшан ўст – 
Зеботар аз зеботарон!

Дар ин љањони пургуноњ
Њайф аст ин гуна парї:
Дар шоњроњ – ў шањрванд,
Дар кишта дењќондухтаре.

* * *
Боз сармои сахту меѓи захим,
Чи њаловат дињад бухории гарм!
Дам кашам то ба бун ман аз соѓар
Оташеро, ки дил шавад з-ў нарм.

Љони ширин! Макун маро мањкум,
Ман дар он дурии паси зулмот
Метавонистамат фаќат бикунам
Пахш бар синаам чу бахти њаёт.

Он якеро сазои бахт бадист,
Дигареро зар асту хушнудї.
Ман вале додаам ба тўфон дил,
Љигарам сўхт доѓи нобудї.

* * *
На мањ, на ахтарон, на офтоб,
Вале зи тўсњост равшанї…
Аз ойина назар кунам гање
Аёсро ба кўю барзане.

Гапе, ки паст гуфта мешавад,
Зи дурњо аён расад ба гўш.
Вале ба гоњи њаљр зора њам
Кунї агар, бувад њама хамўш.

Мани љунунзада бар он будам,
Ки мешавад љањон ба коми ман, – 
Ва хостам, барои як зане
Шавам азиз байни анљуман.

Њар он чи хостам, нашуд, нашуд,
Чунин ќазо бувад, чунин ќадар.
Бимонд аз ин њама зи чашми ў
Даруни сина шуълаи назар.

* * *
Ин аст обутоби худовандї, – 
Даймоњи сарди лонаи яхбандон:
Бо шўша пўстро биканад аз тан,
Гардад бино зи сардии ў ларзон.

Њавр аз нафас чу дуд занад њалќа,
Зери ќадам њаво шиканад гўё.
Хойида буттабеди лучакро бод
Биспорадаш ба шуъбадаи сармо.

Дар абрувон хамида ќирав чун хор,
Андар танўри сина кунад ях дуд.
Болои сар сафед дамад хуршед,
Дар осмони тозаи ниландуд.

* * *
Аёси аввалу ошўби обон
Хазонро њар тараф карда парешон:
Дарахтон – идњову сол – беша,
Намуда бодњошон суст реша.
Шуморам як ба як ќурбониамро,
Бидорам шохаи аз бод хамро.
Бидорам шохарову ёд орам
Садои мурѓакони субњ форам.
Ду субњи босафо бонги гавазнон,
Тулуъе бо ѓуруб афтода яксон.
Пас аз пойизи Рус ояд зимистон…
Набигзорам зи каф ин шохи бељон.

* * *
Зангбаста рўзњои моњи шањревар
Пўсти рўбањро бар тан кашида боз.
Бодњои яхнафас аз рўди шабњангом
Медаранд онро, ту гўйї, бо дами миќроз.

Мављњои кафколуда фароз оянд – 
Мешавад испед њам пушти лабони рўд.
Норизо, бешубња, аз њамсоягии худ
Баргњову барфњо бошанд хашмолуд.

Аз дами бўрони дањшатноки пойизї
Мефитанд аз по дарахтон – мањшар аст ин рўз!
Дар набарди тан ба тан, албатта, бо тундї
Лашкари ќаттоли бўрон мешавад пирўз.

Њар садои зиндаро хомўш бинмояд,
Сустќалбонро кунад дар бањри дањшат ѓарќ.
Чун сурўши дарди љон кандан, заъифу талх
Нўлањо ояд бурун аз симњои барќ.

Хокдон холист. Одам низ холї аст,
Кундазоре киштзори зиндагї шуд, бин.
Дар бисоташ ин ќадар зар дошт ин пойиз,
Дода будам ваъдањои ин ќадар заррин…

* * *
Охирин куку занад ку-ку,
Бекарон ойинаи пок аст.
Шах шуда пањлуи ман дайре,
Њар салибаш тири афлок аст.
Умри боќиро набишморам,
Зиндаам имрўзу мамнунам.
Меравам бар бешазори дур,
То дар он осуда гирам дам.

Мезанам пањлу дар ин роњат,
Нури анљум чашмам осояд.
Куку аммо мешуморад сол…
Дўст дорад зиндагї, шояд.

* * *
Хуш бувад зиндагї дар ин дунё,
Ба Худо, ин ќадар хуш аст љањон:
Боди сўзони тунд шуд ором,
Об гардид барфи овезон.

Кољ њамчун арўсакон овехт
Муњрањо аз гули сафед ба тан.
Тайгаи беканор њам бикшод
Сўйи нури ситора боѓу чаман.

Ва хамўшист – то ба гардунњо,
То замин – орамидаву ором.
Ѓусса хўрдан чи кори бемаънист,
Хоса имшаб, ки лаззатест тамом.

* * *
Донам, ки ин иттифоќ афтад,
Гуфтанд туро, ки инчунин кун.
Аммо ману ту људо нагардем,
Ин нест ба љуз даме тафанун.

Бањри чи људо шавем, охир,
Ваќте њама љо зи субњ рахшон
Шед асту таронахон бувад мурѓ – 
Гар ѓусса хўрї, наї ту инсон!

* * *
Аз муњаббат шабон њамеларзї
Ва маро мекунї аз ин огањ.
Кокули офтобранги туро
Мезанам њалќа-њалќа печу гирањ.

Мањ дурахшид дар миёни сањоб,
Боз гардид лањзае пинњон…
Ба Худо, ин ќадар туї нозук!
Ба Худо, ин ќадар туї фаттон!

Ман њарисона чун њаво бикашам
Љўяњои нафиси мўятро
Ва бигўям, ки дўстат дорам,
Эй мањи ман, чу офтоби само.

Бигзарад лањза ё ки љовидон – 
Рафтанашро намекунем эњсос…
Ин њама чашмбандие бошад,
Соњириест, эй авомуннос!

ДИГАРГУНЇ

Ман чи шодам аз ин дигаргунї! –
К-омадї назди ман ба пойи худат.
Чашмњоят зананд барќ ба шавќ,
Дар лабонат табассуми фарњат.

Магаро муъљизоти пурбаракат
Хирадатро чунин мунаввар сохт.
К-ин чунин зуд булбули дили ту
Дар дилам ошёни ишќ андохт.

Метавон миллион савол ба худ
Дод њар рўзу њар шабе сад бор.
Натавон лек сањлу сода дигар
Кард таќдири хештан зинњор.

Он заноне, ки аз накўии бахт
Карда бошанд ќалби мо тасхир,
Њама аз рањмати Худованд аст,
Ки ба мо мешаванд њамтаќдир.

Ва – бибўсам ду дасти нозуки ту,
Ва – кунам аз муњаббатат мамлў.
Ва – барам дарду ѓуссаро аз ёд
Бо ту танњо, фаќат, фаќат бо ту.

МАЊЛАБ1 

Ин шаби тирамањ, шаби торик
Гирудори сагон нагардад паст.
Риштаи тираранги пурхаму печ
Боз бо ёдњо маро пайваст.

Дар куљое ба зери меѓи бањор
Мањлабам буд доимо гулбанд.
Шингиле з-он ба дилбарони худ
Дўстонам чу њадя мебурданд.

Чашмакї мезаданд љониби вай,
Ки дили ошиќон ту медонї.
Мешикастанд шохаш, аммо ў
Боз мекард бењ гулафшонї.

Ман гирифтам чу рањ сўйи пойиз,
Дар паси ман ба хашму бо тундї
Бод зад чанг бар тани мањлаб,
Кард ўро чу шоли љулњундї.

     1. Як навъи дарахт (черемуха).

Боз истодаї, њанўз бувад
Чашми хоби ту интизори бањор.
Ту валекин шудї талаф, мањлаб,
Донам инро зи њар касе бисёр.

* * *
Он чи шуд, буд идомаи даврон,
Ё ки он буд шояд оѓозе
Ављи бишкуфтани љамолатро,
Ки намондаш на баргу на созе.

Инчунин зузанаб ба ављи само
Сўзад оњиста сокиту хомўш.
Дили ў дард мекунад танњо,
Дили ў талх мешавад маѓшуш.

Пуштхам рўйи мех палто аст,
Буд оѓози рўзи њаљрат бад…
Ва бидонам аз он замон, ки яќин,
Њар чи месўзад, ў намегиряд.

* * *
Умрам ба чил омаду кунун танњо
Донам, ки чу офтоби бегоњам.
Донам, ки њар он чи додаам аз даст,
Ќадраш зи ту њам набуда як мў кам.

Охир, зи чи ин љабини зебоят
Бо ашки равони шашќатор оѓушт?
Онро натавон фишурд андар дил,
Онро натавон фишурд андар мушт?

Оре, чи хушо, ки нестї бо ман,
Чун дард шудї зи батни ман берун.
Њар ришта, ки бо туям кунад пайванд,
Бояд ки фаќат манаш канам акнун?

Њар ришта пуле буду њамехобид
Сар то сари ботлоќи мардумхор,
Бингар, зи замину то замин бо он
Ишќ ояду мекунад маро ночор.

* * *
Дар паси панљара шавад равшан
Мисли ранги тамашк1 чашми ѓуруб.
Гузаранд абру бод аз бари ман
Шодам, аз дидани ту, эй мањбуб!

Ба ман ин дам зи дарду ѓусса магў,
Дарду ѓам буду кун тамошояш:
Севѓарњо2 ба шоха нўл заданд
Њамчунон меваи ѓубайрояш.

     1. Тамашк - як навъи меваи љамсахт
     2. Севѓар - номи парранда (снегир)

Дўстам дору бош дар бари ман,
Он гањ ин зиндагонии ман њам
Шавад аз орзуи зебо пур – 
Ба ту, яъне, таронае бахшам.

ВАЪДАИ БАХТ

Бар хоби марѓзор дар ин љангал
Андўњ зангула занаду мўяд.
Ин моњи охирини зимистон аст,
Исфанд охири рањи худ пўяд.

Фасли бањор дер расад имсол,
Сардии наврасидаи саргардон
Урдибињиштро написандад њељ,
Бо ях намуда роњи варо бандон.

Аз њам људо шудем мањи хурдод,
То шабнами зулоли сањаргоњон.
То он тромвойи нахусте, к-ў
Бонге бизад чу тундари барќафшон.

З-он дам гузаштааст на солу моњ,
Бигзашта балки зиндагие њоло.
Бо ѓижѓижи аробаи вазнинрав,
Бо раќси бели чобуки завраќњо.

Кардем иштибоњи даѓал њар ду,
Ин љо на љурми ёру на аѓёр аст!
Помоли барфтўда нашуд хурдод,
Моње, ки чашми мо ба рањаш чор аст.

* * *
Аммо агар зад табли осоиш бароям шеър,
Дигар набитвонад маро бардоштан бар по,
Ширинтар аз љонам, ту бош андар барам, боре,
Осон набошад љон супурдан бар мани танњо.

Афѓон макун, лаънат махон таќдири бадро њељ,
Биншину бингар, дар барам орому беово,
К-ин рўзњои беќарори ман чи сон њар дам
Гарданд нопайдо миёни меѓу боронњо.

Чун вопасин дам тарк бинмояд вуљудамро,
Монанди абри парниёнї дар сафои рўз
Оњиста бо ангуштњои парниёниат
Мепўш чашмони маро, эй зављаи дилсўз!

* * *
Дўстам гум шуду зани ман рафт,
Дар дилам кашмакаш, низоъу набард.
Шеърњоям даруни он доранд
Сўзишу дарду дарду сўзишу дард.

Ман валекин фаќат, Худо шоњид,
Хостам бошитоб дил бозам
Ба лайи коњу вусъати сањро,
Ба варои ситоразор, ќасам!

Оњ, ин киштзор, ин кишта…
Ман дар он ранљ бурдаам бисёр.
Андар ин киштаам намерўяд
Хори каррок – тухмаи беор.

Зани ман рафт, дўстам гум шуд
Сангдевор дар миён афтод…
Ман вале ќалби худ накардам гум,
Ки кашад дард дар дилам фарёд.

* * *
Пањлу задаам, зи дањр дилгир –
Аз ёд бибурдаам туро њам…
Ишќи ману ту дигар сар омад,
Бахшой барои ман, азизам.

Ин куњнаљањон бувад гаронсанљ,
Бе ишќи ту њам маро зи ѓам кушт – 
Чанде биравам ба дашту њомун,
Шояд њамаро кунам фаромушт.

Беш аст рањам ба љониби кўњ,
Рў љониби шеб камтар орам.
Бењуда занї ту такя бар ман – 
Бењуда туро чи дўст дорам?

Мо кистем, ростї, кї? – 
Пинњон агарему ошкоро?
Монанди ду соњили як обем,
Њарчанд як аст бистари мо.

* * *
Талхширин бўйи явшон аст,
Бўйи навзод аст тимёнро – 
Гўиё дунё њама тинљ аст,
Нест охир лаззати љонро.

Чун чалипо дастњоям боз,
Дар ду чашм оромии дарёст.
Ин замин гўё барои ранљ
Андар онон њамчу ахтар љост.

* * *
Њарчанд ки жола зад бад-ин сахтї,
Барге фари навбањор нашкаста.
Њарчанд ки табл мезанад гардун
Бо лашкари абрњои вораста.

Дар рўди муњаббатат, азизи дил,
Мондаст гузаргање ба ман оё?
Озодии хешро чу банди ту
Ман њифз накардам аз хиёнатњо.

Дар чолаи обњо ќадам монам,
Њар барги дарахт мезанад чўбак.
Аз он ки њанўз ишќи ман зинда-ст,
Њар дам батар аст њоли ман инак.

ГУЛПАРАК

Буданд, оре, рўзњо! Шабњову шабњо њам!
Рузону шабњое, ки мезад сар аз онон чарх,
Њар сў пароканданд чун фарёди зоѓие1 ,
Њам осмоншон бишнавад, њам сабза ёбад барх2.

Инак, намедонам, њаќиќат буд ё пиндор,
Як нозанини симтан дирўз аз айвонаш
Сўям табассум карду љонам сўхту бо ноз
Рўмолакеро љонибам афшонд пурасрор.

Гўё дилам аз ѓуссаи дунёст обистан!
Рафтї агар аз ман, бимирам аз фироќи ту.
Ман бо ту танњо по нињам бар сўйи бемаргї,
Боќї њама бошад дурўѓу лофи бењасту3 .

1. Зоѓї - акка
2. Барх - бањра
3. Њасту - маънї



8180

Гулњои муњаббат

8180

Бошо, мабодо сар занад андўњи бепоён,
Барбод уммедам мадењ, то бо сарафшонї
Аз љовидониат рабоям дар канори худ,
Аз панљаи маргат рањо созам ба осонї.

ВОХЎРЇ

Зад духтарам чун гулпарак
Аз дар ба хона парпарак,
Дар чењра – наќшаи офтоб.
Ќум-ќумкунон чун кафтарон
Бўсида моро, армуѓон
Бидњад шайи1  бозичабоб.

Пас мешавам бисёр шод:
Бар духтарам ањсант бод, – 
Аз ќисмати донишварон
Њар он чи гуфтам-ш аз зиќї,
Модар – зи мењру содиќї,
Фањмидааст ў бегумон.

* * *
На аз бахти бадам, бал аз саъодат
Ба ман ин бањрро дода Худованд – 
Ба мисли бодаи равшан, ки аз он
Шавад ањли тараб махмуру хурсанд.

1. Шай - чиз

Ман аз дарёнавардї хаста гаштам – 
Ба лангарњо шудам дилбаста њоло.
Дар он љойе, ки бо дарёнавардон
Гирифтам љашн рўзи зоданамро.

Нишаста бар сутуни пеши бандар
Назар созам ба дурии пурасрор…
Намесўзад дилам бар њељ ашё,
Набошад њайф дар рањ њељ очор.

На орому на исён, на ситеза,
На илњому на мењру не муњаббат.
Зи бас бо ман бувад умри гузашта,
Надорам лек аз оянда њасрат.

«Худо њофиз» – кї гўяд лек бар ман?
Кї гўяд «алвидоъ» аммо бароям?
Бувад пероманам мењру муњаббат
Ва аз илњоми бењад пурнавоям.

Зи сабќатњои худ амвољ бо бод
Шуданд афгор чун аспони тозї.
Ту гўйї, бањр андар зери поям
Мисоли сагча хуфта баъди бозї.

* * *
Мебарад мављ завраќе бар дўш
Бо њаёњўйи ёѓўи чолок.
Кафки љўшон ба лаб, њамелесад
Нуќрагун реги дона-донаи пок.

Кўлњое аз оташу зи љило.
Дар ќиём офтоби пуранвор.
Шањр монанди кошии заррин,
Њар хаташ ќисса, њар рахаш гуфтор.

Хаста гардида аз талотуми мављ,
По нињам дар тамуз њазёнї.
Атри шаббўву накњати мино
Кунадам маст дар гулистоне.

Пур шудастам аз интизорињо,
Интизорам. Чиро? Намедонам.
Мекунам боз вохўрї таъин – 
Боз вохўрданаш наметонам.

Лек, эй њодиса, бикун исён,
Талабам кун, бикун талаб ту маро!
Чунки моем – ду садои Рус:
Ман бигўям зи ишќу ту зи фано.



Иван Переверзин

8584 8584

* * *
Ваќте ки фаро расад ѓурубат,
Аз додани ќарзи худ бикун ёд.
Бардењ бунаку маъоши худро,
Њам мўзаву шим боядат дод.

Худро њамагї ба тангае дењ
Бањри нафасе, барои як дам.
То зиндагиат кашад ба тўле,
Чун барги хазон, ки нест муњкам.

Аммо чу замон сар омад, инак
Афтод ба оташе ѓубайро.
Сўзанд зарангу ларгу шамшод,
Барфи сари кўњу оби дарё.

Афшонда зи бол дудреза,
Гўё ки зи бўйи кўрдуде,
Болои яхи камоб дарё
Фарёд кашад як исфируде1. 

* * *
Гармї андар њаво ба њар сў рехт:
Ѓунчаи тўс зад гиребон чок,
Пахтаи меѓро гирифта шафаќ
Шишаи кўлро намояд пок.

     1. Исфирўд - як навъи парранда

Њар куљо наѓма мекашад дуррољ,
Параш аз офтоб мерахшад.
Гањ ба нури зарии субњдамон,
Гоњ нилї чу об мерахшад.

Партави зарњалии ниландуд
З-осмон бар замин фавора кашид.
Мисли шодии асри бигзашта,
Мисли њисси иродаи љовид.

Шуда бар зинапояи љунбон,
То миёнам барањна, истодам.
Нури заррину бодаки айёр
Бинавозанд китфу рў њар дам.

Нест бовар маро, ки фасли шито
Мисли ханљар буранда буд аёс.
Ва дили тангу пур зи њасрати ман
Буд ях то ба охирин эњсос.

Чун пазиро шудам бањори навин,
Бори аввал њамекунам эњсос:
Дар љањон, љуз шафаќ, дигар њамаро
Мекунам лаънату надорам пос.

* * *
Меравад аср пештар њар дам
Рўдњоро намуда пастобе.
Абрро дар њарири об кашад
Њамчу дар гоњвораи бобе.

Бар ман аммо азизтар аз барф
Резаборону сардии хушканд.
То ба њоло љавон манам, яъне,
Мурѓи дил мепарад њанўз баланд.

Зиндагонї хиљил нахоњад кард
Дар ягон соъати заъифиям – 
Њам саворам кунад ба аспи сафед,
Њам дињад парру боли мустањкам.

* * *
Њар шоми расида барф афзояд
Бар лонаи чун кулоњи Мономох.
Аз нури ситора бўйи дуд ояд
Дар бардамаи1  чайла чу аз таббох.

Аз гўша ба гўша кўлњо пуроб,
Бо рўд баробаранд соњилњо.
Бо барфнигорањои фасли дай
Њар беша њикояте кунад бар мо.

     1. Бардама - оташдон, бухорї

Гўё ки на бодњои наштарзан,
Не сардии хушк нест вањмангез.
Хоб аст ба мањди арча гўё љон,
Бинад њама хобњои тўсомез.

* * *
Барам зи ёд љањоне, ки рўзи нек дар он нест,
Ва он замон бикушояд маро тамомии дарё.
Кушоядам њамаи њусни бањрро, ки ба умќаш
Шаванд об ѓаму ѓуссањои ин љигари мо.

Чу оби охири дарёст гарму нарму гуворо
Ва нури рўз шарарбор мерасад ба буни он,
Ба бўстони пур аз булбулон назар чи кунї, чун
Зи обсабза шавад сабзтар нигоњи ду чашмон.

Нигар ба шаршарањои кабудтар зи самовот,
Зи ашки кўдаки маъсум низ поктар астанд.
Худои об зи нав зинда гаштааст дар ин љо,
Ба бўса зинда шавам низ ман ба лутфи Худованд…

Шудам чу волаи шириншамоилоти гуми бањр,
Зи ёд рафт маро зањмату азобу машаќќат.
Баъид нест, ки дар пушти ин шахи камари кўњ
Кадом рўз дучор оядам Њумои муњаббат.

ОЊАНГИ ПОЙИЗ

Борону барф буду шамол омад,
Ин шиддат, ин фишор чи зарбе дошт,
К-аз баргњои тўсу зарангу бед,
Њар љо, ки кўл буд, варо анбошт.

Мањзуну сард нола кунад ѓижжак:
Пирї шавад чи гуна амиќ эњсос – 
Њар гуна иштибоњу касолатњо,
Њам хастагии кунди пур аз васвос.

Борандагии дилбазани пойиз – 
Аз ин батар ѓаме ба љањон набвад.
Афсўс, сўхт кавкаби бахти ман,
Аммо маро њанўз аён набвад.

Ин сон ба дард нола кунад ѓижжак,
Љон мекунад ба рашъа варо такрор.
Як кўлбор зиндагиам бар пушт,
Дар берања ќадам бизанам ночор.

БАЊОРИЯ

Дар муъљизи зиндагї киям ман:
Нотарс уќоби дурпарвоз,
Ё кирми дарунсиёњи таппак
Мобайни фасоди дањр дартоз?

Табъест чунин чаро, Худоро!
Имрўз рисолатат, бародар
Аз нури бањор маст гаштан,
Аз ѓамзаи зан шудан љавонтар.

ШОМИ ДЕРМОНДА

Дер вохўрдем, дигар чун сиљил1

Барфи аввал барнамехезад зи дил.
 – Ин чи шоме буд! – гуфтї дар љавоб. –
Буд равшантар зи моњу офтоб.
Дар миёни барфи ишќи монда дер,
Булбул аз чањ-чањ нагардад њељ сер…

* * *
Чун лашкарии њаќиќие тунд
Имрўз аљаб нишаста сармо.
Гўё ки сигор мекашад кўл
Бикшода самост то сурайё.

Дил нест аз офтоб равшан,
Ё шод зи раќси барф алъон – 
Ин хандаи ёри ман бувад, њон,
Ин гуна љарангдору тобон.

Сечархаи тундрои бењад.
Моро бибарад тали ѓубайро,
Бахт аз паси тўдањои барфї
Даст афшонад ба љониби мо.

     1. Сиљил - гили чун санг сахт

ПОДОШ

Ногањон андешае љонро бисўзад,
К-ин њама танњо њаво буду њавас буд – 
Ларзишу гармиву нуру сўхтанњо,
Зери тўсе бўсањои шабнамолуд.

Дар куљо гирам дигар ин гуна нерў,
Ваќте аз дарди тану аз оташи љон
Кўдаке пайдо шавад дар рўйи олам,
Нусхаи ман – мў ба мў, мижгон ба мижгон.

Зиндагонї мекунам, њам низ мирам
Баъд аз ин бо дарди тўлонии мубњам.
Ончунон ки ишќи ту њатто натонад
Афви ин љурми маро талбад зи олам.

* * *
Миёни њамин тира деворњо
Чаро ман фитодам, фитодам куљо?
Араќро ба консерв ин љо хўранд
Ва бошанд пазмони таѓйирњо.

Дар ин љост маъшуќаи дастрас,
Дар ин љост ёрўи1  таппончадор,
Бимоланд худро ба њам одамон
Чу анбўњи моњии нутфагузор.

1. Ёрў - авбош

Либоси тагу тосу собуну кафк,
Умумист матбах – ва супи пуроб…
Вале андар ин љо тамоми фалак
Бирезад ба лабњои мо чун шароб.

Ба махмурии ќудсии њурмузї
Биларзад рамаќ бар равон тор-тор.
Ва гўйї ба гўшам, ки «Ман ошиќам…»
Садоят расад аз дили беќарор.

Набошад гумонам ѓалат дар њаќат:
Бисўзї зи кизбат ба дўзах яќин.
Вале боз бовар кунам ман ба ту
Ва аз нав кунам майлат, эй нозанин!

* * *
Намедонам, ки ин ѓам аз куљо омад
Магар аз он парастуњои дарпарвоз…
Фишондам буттањои кайњаро, гўё
Ба сўям гашт пистонат тарангу боз.

Валекин рафт аз ёдам, ки љовидон
Зи ман рафтї, нахоњї омад, эй дилбанд.
Бипечад дар само љоне ба талхињо –
Парастуњо варо парранда пиндоранд.

* * *
Гуфтамат: «Алвидоъ»-у аз сари рашк
Рафтам аз хона бо ситезу шикан.
Субњдам. Нимашаб. Ѓуруб. Ѓадир.
Бўстон. Пойтахт. Дашт. Даман.

Истодам. Ба чор сўй даќиќ
Бингаристам ва мурдам аз њайрат:
Њар ќадар хоки Русро гаштам,
Омадам боз ман ба ин турбат,

Ба маконе, ки ошиќам будї,
Ман будам низ ошиќат ин љо.
Баъд аз ин ба абри тира панањ
Гашт вакзоли соњилї гўё.

Бешањо бекарона абролуд,
Абролуд зиндагии ман аст.
Њар чи мегўям, аз ѓамам гўям,
Бикушоям пару нагирам шаст.

* * *
Гунљишкакон чириќ-чириќе доранд,
Њуштак изорсурх кашад акнун.
Монанди рўйњои нигори ман
Гаштанд абрњо њамагї гулгун.

Аммо дилам зиќ асту ѓаш оварда,
Андўњу њасраташ њама љонсўзанд.
Гўё ки зоѓу каргаси бисёре
Чашми тамаъ ба лошаи ман дўзанд.
 
Бинмой, эй азизи дилам, роње
Бар он диёри фойиќу нопайдо.
Љойе, ки рўйи ишќ наборидаст
Не барфу не фалокати тўфонњо.

* * *
Фаромўшат накардам! Бишнавам ман
Туро бо њар њуљайра, њар раги љон.
Нахўрда ѓам зи бигзашти бањорон,
Ба мисли шохаи ёсї шукуфон.

Азизам, орзуям, мењрубонам – 
Нагўям бо сухан, бо љон бигўям:
Ки бошї љовидон хушбахту хушрўз,
Ки бошам дар њаќиќат зинда ман њам.

БИСТАРИ ЯХЇ

Дар кулбаи вайрона, бари доираи ќутб,
Он љой, ки девона аёс асту љунун бод,
Мо хоб намудем туи бистари чун ях,
Аз дасти яхинам ба танат рашъа дарафтод.

Мурд оташи шамъ аз нафаси боди гузорї – 
Ваќте ба сиёњї сияњї гашт парафкан,
Афшурд дилам шаъшаъаи бахту саъодат, 
Яхњо њамагї чашма шуд андар назари ман.

Аз нав бичашидам мазаи ишќи нахустин:
Бо гўши дилам њар нафасатро шунавидам.
Бо хеш њамегуфтам шеъре, ки шуд эљод
Аз меѓу гиёњу гулу аз ѓунчаву шабнам.

Худро ту фаромўш намудиву маро низ – 
Сўзонд танатро њамагї шавќи паёпай.
Додат пари парвозу сурудї чу бињиштї,
Гўё ки фиканд оташе андар љигари дай.

Бедор шуда, гўш нињодем ба бўрон,
Дар панљара дидем пайи кошии сармо.
Аммо шуда аз шавќу зи хуршед њаме гарм,
Мехост аз ин бистари ях партави гармо.

* * *
Ба ёд овардани чизе натонистам,
Ки шуд асре, шудам пиру надонистам.

Агарчи зўр дар бозуи ман кам нест,
Вале ин љойи таърифу сано њам нест.

Бадо, к-ин шаъшаъи нури чароѓи љон
Дигар шуд хираву афзуд доѓи љон.

Чу тарќида бухорї дуд кардан чист?
Аз ин шарм оядам, љойи сухан њам нест!

ДУ РЎЊ

Соя анбўњ. Шаб сиёњ бувад…
Сухан аз дайн1, аз наљот равад:
– Чашмњоям шуданд чор чунон,
К-аз нигањ кардан омадам ба фиѓон.
Дар рањи солњои танњої
Нанамої валек, нанмої.
– Љони ман! Бо туям, ман ин љоям!
Бо ту њамроњу бо ту њамроям,
Њамчу зулмоту нуру раъду сукут, – 
Ва њаёт – ошёнаи малакут.
Ва дар оѓўши њам шуданд ба шаб
Нур дар нур он ду рўњи аљаб.

ЗИМИСТОНИЯ

Субњ дар њалќањои њаври аёс
Мешавад акс љодаи мардум,
Бар сари синањои духтарњо
Барф резад чу хўшаи гандум.

1. Ба маънии вазифа.

Бо ту њар бор ман љавон гардам,
Эй зимистон, ту аввалї њар бор!
Нигањатро ба љони худ хоњам,
Ѓамзае созу кун маро афгор.

Ва чамон шав ба рўйи бом чу бод,
Пур шав аз шохсору севѓарон.
Бош чун наварўс бењамто,
Чун дили ошиќон фароху љавон.

Беша бо хомаи булўри яхї
Медињад њар тирезаро оро – 
Мезанад рањгум офтобаки дай,
Мекунад њамрањї маро шабњо.

* * *
Аз пушти куњ баромад
Чун рўйи шуста хуршед.
Бар њар тиреза сар зад,
Њай зарњалї дурахшид.

Бо саллаи тилої
Ќоќу нишаста, бингар.
Дар зери њар сияњбед,
Дар зери њар санавбар.

Аз ошёни ноќус
Пар мекашад садое,

Марѓўладору анбўњ
Бо пайки ошное.

* * *
Ин сардии дањшатовари дайро
Бояд навъе тањаммул овардан,
Дар сина муњаббати дарахти тўс
Чун ишќи азизи хеш парвардан.

Андар паси дењ миёни олуфа
Гулњои калони сурх дар ханда.
Гардуни кабудро бибин, дар он
Ин абри гурезпо шитобанда.

Андар чакалак – садои булбулњо,
Гўянд санои њусни хоки Рус.
Гўянд зи шањди вохурињомон –
Аз лаззати шавќу сўзи бўсобўс.

* * *
Боз танњоям… аз њама тайга
Хоста боди вањшии тўсї,
Гањ занад хешро ба сад фарсанг,
Мекунад гоњ осмонбўсї.

Боз танњоям… изтироб ба дил,
Порае нону гармие хоњам.

Лек дар роњ кашмакаш бархост,
Роњи мо низ шуд бурида зи њам.

Боз танњоям… ин дили нозук
Аз балои замон чу навда шикаст:
Зиндагї кардаму надонистам,
Ки њамин чашми марг чашми ту аст.

Мешикофад аёс, чархад барф,
Наъра дар сина мекашад бўрон.
Љони ман, аз куљо хабар ёбї,
Кї азизи ту мемурад алъон?

Шуд таваллуд вале дар ин дурї
Одами дигаре, агар донї:
Пањлавон, хубсурату ѓамгин – 
Орзуе, ки толиби онї.

На барои ту, к-аз туям бадбахт,
На барои ту, к-аз туям навмед.
Ман таваллуд шудам зи нав, хуш бош!
Ман таваллуд шудам зи нав љовид.

* * *
Туњматзада, азёдрафта, ѓайриодат њол.
Аммо чи сон равшан бувад ин шаб, чи сон зебо:
Чашмак занад садњо њазорон шамъ дар кайњон,
Мањтоб чун фонус нурафшон ба гардунњо.

Чўкид лойи тираву коњид кафки зард,
Биншаст гарду чангу осон шуд нафасгирї.
Хиш-хишкунон нури ситора, мисли хасбеда,
Монанди шири мурѓ мерезад, чи тасвире!

Дар айни ављи гуфтугўи пурѓазаб, оре,
Дастам басе наздик буд бар дастаи ханљар…
Аммо азоберо, шикастеро, надоматро
Дар синаи ман љо набошад то кунун дигар. 

Оре, дар ин соъат бидонам ман муњаббат чист.
Њам мекунам бовар, ки боре њам нахоњад буд
Дардовару бадтар барои ман, барои ту
Љони ту дар ман, љони ман дар ту чу тору пуд.

* * *
Дар калисо мешавад тарќиш фарох,
Мезањад мурдоба аз он беадад.
Ин вале, ман гўямат, набвад бало,
Он ќадар њам ин на бадбахтї бувад.

Љон ба танњої талаб дорад њаме
Њонае, мањбубаи дилбастае.
Булбулон мадњи Худо хоњам кунанд
Дар тањи тирезаи бишкастае.

Чашми љон дорад хурофотї назар
Бар даравгардида пањнои ватан.
Њамчунон ахтар фуруд о аз само
Нимашаб бар гулхани камсўзи ман.

ЗИНДАГЇ

Кашад дар бешањо уллос бўрон
Ва шаб – то беканора пуррутубат.
– Занак, гап зан, биё сўњбат намоем,
– Биё. Аз чї? – Надонам аз чи бобат.

Зи чизе гуфтугў бояд намудан,
Аз обу аз њаво њам метавон гуфт.
Ба гардун бењуда аз субњи содиќ
Намегарданд дуду абрњо љуфт.

 – Бубин, оре, чи сон хокистарї шуд
Замин аз бекарон то бекарона,
Љањонро дар сафедї ѓарќ бинем,
Чу бархезем аз хоби шабона.

– Саломат бош! Ман гирам камонро
Ба љангал меравам, он љо гавазн аст.
– Ман аммо сўйи оташдон равам бењ
Ва бояд љомашўйї карду нон баст.

Сукут. Андеша мекарданд њар ду:
Ин – аз озодии бењад чу њар мард,
Вай – аз зан будану талхї чашидан.
Вале бўрон њамоно нола мекард.

* * *
Боз њам сина пур зи њасрату ѓам,
Лижабозї нагардадам марњам.
Узри ту њам набахшадам таскин,
Равшании чароѓи шабњо њам.

Њамчу овора меравам њар сўй
Байни сањро миёни љангалњо.
Гўї аз зиндагии худ бешак
Шустаам дасти хеш бепарво.

Ояд аз барф бўйи хомўшї.
Севѓарњо зи сардї алвонанд.
Меѓи рўд аст шири субњдамон,
Шўшаяхњо суруд мехонанд.

* * *
Зиндагонї мекунам бе љунбуљўш
Хонаи ман тира бошад ин ќадар.
Шомгањ лекин зи пушти абрњо
Мезанад гоње ба он мањтоб сар.

Оњ, љонам, оњ, ширинам, магар
Њељ донистам нахоњад, к-ин љањон
Гар шавад фирдавс, бо ў низ њам
Ман нахоњам дид онро бегумон.

Аз тамоми равшанињои љањон
Чашми љонон сўйи ман боз асту бас,
Чашми неку мењрубони ў маро
Мояи иншои эъљоз асту бас.

* * *
Сеч1  ковок аст, аммо устувор,
Лижабозиаш набитвонад шикаст.
Ман зи байни шохањои яхзада
Аз баландї канда мегардам ба шаст.

Чун атое дўст медорам њаёт,
Метапад дар сина дил бо изтироб – 
Њафтрангї рўду садовоз уфуќ,
Дањр чун дар кўдакї садрангу тоб.

Бад њаво гарчи кунандам орзу,
Мерасад рўзе, ки гардад барф об.
Субњро – поёни шабњои сафед – 
Як гавазне оварад ќудсимаъоб.

НЎФИ1  ЗАМИН

Менињад по ба хашм дар љангал
Хирси бедоргаштаи сармо.
Њамчу сими нишаста андар мис
Ахтари ќутбї омада ба љило.

1. Сеч - ќабати рўйи барфи яхкарда
2. Нўф - акси садо

Мисли алмос барф рахшон аст,
Њамчу симоб оби рўд захим.
Чун дар афсонањои бобої
Соњилонаш ба зери меѓи вахим.

Мезанам аз канораи љангал
Шодмон дод: Оњ-оњо-њо!
Бекаронї чу аз дањони тўп
Бидињад посухам ба акси садо.

Љангали пур зи барфу дањри сафед
Гўї аз фарти лоѓу истењзо,
Мешаванд аз суруди муъљиза пур
Дар љавоби садои пањноњо.

* * *
Дўшизаи поки субњгоњї
Бигзошта љоми оби љавро
Дар пайрањаву канори гулгашт
Бар мењрмањи шаробпаймо.

Чун љому пиёла баргњоянд,
Кафлези пур аст барги њар гул.
Хушњол буванд бачањомон,
Њам духтаракон буванд шангул.

Дастон ба камар ситода финдиќ
Рў љониби тўдаи ѓубайро.
Ман низ дар ин миёна мастам,
Бо мўйи сафед ринду расво.

Бо синаи пур нафас кашам ман –
Ин гуна њавои данду фарњат.
Шодам зи пуродамии љангал,
З-ин љангалиёна одамият.

Дар пайрања мезанам ќадам ман – 
Андар сафи баргњоям аввал.
З-он пеш, ки бехудона ѓалтам,
Нўшам зи пиёлањо мусалсал!

* * *
Њар шомгоњ чой њаменўшем
Бо мевањои хушки лазизу хуб.
Бо гуфтугўи аз тањи дил ширин,
Бо хандањову шўхии дилошўб.

Пас њар касе равад пайи кори худ:
Ман – аз пайи навиштани шеъри нав,
Зан – нилгун ойинаро бинад,
Атфол аз пайи пишаки мав-мав.

Ин шомњои фарњату хушбахтї!
Онон наљотбахши мананд, оре,

Аз њар бало, ки мисли шамоли тунд
Меояду њамезанадам тире.

Бимам на з-он бувад, ки њамемонам
Бе сўзу сози шеъри њаловатбор,
Донад Худой, тарсам аз он рўзе,
К-ин шоми мо дигар нашавад такрор.

Бадбахтї, обхезиву раъду барќ – 
Нозил ба мо ќазо битавонад кард.
Зеро ки ин диёри ману ту худ
Девонаасту кўру кару пурдард.

Аммо чу рўз бигзарад, оре, зуд,
Деринтизор шом зи нав ояд.
Шоме, ки равшании дили мо аст – 
Дигар чи гуна васф варо бояд?

* * *
Дар ин хок, дар ин љангали сангин,
Ки аз ѓуссаву аз ѓам шуда зулмот,
Батар мебудам аз гумшудањо ман,
Њам аз ѓарќшуда халќ зи томот.

Ту аммо чу яке нури илоњї
Задї барќ дар ин шоми азобам.
Мане, ки сари мў зиндагиям буд,
Дигар сўйи ту њар рўз шитобам.

Сар афрошта мо њар ду ба кайњон.
Назаршон бинамоем, чи хубе.
Ба мотам нагиристем, ту гўйї,
Ту гўйї, набуда дур ѓурубе…

Шитобам сўйи ту лек, азизам,
Њамин љони ману ту чу ду миќроз
Чи бурранда ба дасти мањи хурдод,
Ва аз сўзиши ишќанд сарафроз.

Чи табдили пурэъљоз бувад ин,
Вале муъљизае нест дар ин шўр.
Ки ин марњамати Эзади пок аст,
Ба ин сидќу ба ин сабру ба ин нур.

* * *
Зангам назанед. Нестам ман. Мурдам.
Ман бори нахуст мурдам, аммо љовид.
Як занг дар ин бора накард огоњам,
Њам нола ба гўши ман зи симе нарасид.

Бадкина њаёт зад на танњо бар љон – 
Ин гуна шиканљаи варо кас нашунид:
Ишќе, ки дилам ба ёди ў хоб надошт,
Шаб љони бахобрафтаам хобаш дид.

ЌАСОС

Нестам марди орзуи ту, оре,
Њам на оне, ки эътиќоди ту бар ўст.
Боз њам лек њасрати дили худро
Мебарам то ба остони ту, эй дўст!

Бигзор, аз дарат љавоб наояд
Ва наойї бадар зи рўйи иноят.
Ларза афтад вале ба ќалби ту, донам,
Ба замин мезанад пиёлаи дастат.

Чашмнилї рафиќи ту ба куљо рафт?
Он, ки дар дидааш шарора занад мењр.
Ва зи танњоияш даме бикунад ёд
Ва ба ёд ёварї – чи гуна будам чењр.

Ман. Вале – гўиё ки мурдам гумном, – 
Баски дигар вафо кунам ба зани хеш.
Дасту по гум намуда, аз сари рашкат
Менависї ба ман ду-се гапи пурнеш.

Ман дар ин њол низ њељ нагўям,
Гарчи девонаам чу зиндаљудое,
Мунтазир мешавам, ки з-ин њама охир
Хаста гардиву худ ба назди ман ої.

* * *
Нахуфтам њамин тавру наздики субњ
Алаф хушк шуд, љеѓ њам зад хурўс.
Ту њоло равї лаб-лаби рўдбор
Ба лаб аз људої фиѓону фусўс.

Вале бод бўят ба як њамла бурд,
Худоро, лабат нўшаму бишнавам
Њама умр ногуфта гапњои ту,
Ки њар њарфашон метапад аз алам.

* * *
Бигзор, ки ишќ нур пошад
Њар љо, ки нафас кашида будам,
Чун муъљиза боли љони худро
Шодон ба само њамекушудам.

Аз ѓусса замин њамезадї хам
Гўё ки зи зарбањои тундар, – 
Бечора дилам гумон њамебурд
К-ўро набувад њаёт дигар.

Аммо чу гиёњи навбањорї
Аз байни бетон кашидаам сар.
Аз байни бетони кину тањќир
Бо нашъаи зиндагї музаффар.

* * *
Рафтанд чи гуна солњо, оњ!
Бигзашт зи сар њазор тўфон!
Ман, лек, ба ростї, намурдам
В-аз фикри баде наям пушаймон.

Сўзад алави кабуди афлок,
Дар чашми ману ба дидаи ту – 
Хомўш шавад ба пушти талњо
Раъде, ки надошт њам њаёњў.

Гўянд, ки зинда мондаам ман
Ё зистаам? Тафовуташ чист?
Чун субњи зарин ќарин бароям
Аз оташи чашмњои ту нест.

МУЊАББАТ

Њар куљое бингарї, теѓ асту сўзан,
Ё нигоње тезтар аз оби наштар – 
Буд оњанги ту танњо дар дили мо,
Не набардат кард хомўшу на тундар.

Шуд качолу1  сабз, он љойе, ки хун рехт,
Ќад кашад дар устухони љанг хона.
Ту сияњ аммо накардї рўйи худро
Байни ин љангу љадалњои сагона.

1. Качолу - картошка

Рўйи ту байни њазорон рўй зебо,
Чашмњоят – мисли тўфонњои анљум,
Мо ситода дар камин бошем дойим,
То насозад душманиат њељ мардум.

Нав ба нав – Бо мостї – Тоза ба тоза,
Назди љовидон љавобатро бигўем,
Њар ки тавфиќаш дињад, донад, ки ишќї!
Њам наёбемат, агар сад сол љўем.

* * *
Ошиќаму ошиќи мананду на пирам,
Лек дилам хоњадо, ки дар ќабати ман
Сарви абадзинда як замон бикунад њифз
Чашмаи љўшону бингарад сифати ман.

Чун бирасад рўзи ман, дуъо бикунедам,
Афв намоед, агарки буд гуноње.
Масъала гар мегузоштам – њама густох,
Ошиќу маъшуќ будам, он, кї ту хоњї.

Лек ба охир расад замони асал њам,
Ёру рафиќони ман нишаста ба мотам.
Лек, зи маргам батар – чу чашма бимирад,
Чунки намиранда аз вай аст вуљудам.

* * *
Макун гиря, эй зан, ки ман умри худ
Ба наздикї охир нахоњам намуд, – 
Њидоятгарон оташи ахтарон
Фурўзанд дар бурљи чархи кабуд.

Ба сармо њам он љо равон аст рўд,
Дар ин љой ях баста оби равон.
Бибахшид шўят, ба ў бозгард,
Ки чашмаш ба роњи ту чор аст, њон! 

Нигоњи ту дар пардаи меѓ дар,
Ба ваќти видоъат бибину шунав,
Ки нолад чи сон селаи севѓар
Зи сармо шуда сурх мисли алав.

Нарав! Чун ману ту на аз иштибоњ
Дучор омадем андар ин пайрања.
Чу ѓижжак сароянд талњои барф
Ба васфат суруде бењ аз чањчања.

Чи зебої, эй зан, чи хушрў туї!
Ду чашми мусаффо. Мусаффост барф.
Ман аз бўсаи ту бимонам љавон
Агар љовидонї, набошад шиграф.

* * *
Зиндагонї нагашт равшану бењтар,
Баъд аз ин низ њељ бењ нашавад он:
Бар сари ќабри хоксори насорї
Бинишаст ахтари ту низ зи кайњон.

Муњлати зиндагї сар омада њоло,
Зиндагон, эњтиёт бояд кардан:
Дили таѓйирнопазири рањеро,
Ки бувад интизори вохўрї амдан.

Дар замин шуд рањи ману ту људо, лек
Бошад уммеди васл муњкаму љовид.
Нављавонии мо дучор њам ояд
Боядо дар само чу партави хуршед.

Ту фаќат номи ман набар зи дили худ,
Ки бувад он баланд назди дигарњо…
Нарм-нармак ќариб ношунаво худ
Ў даромад ба хоби нози ту њоло.

* * *
Рўди таќдир мешавад камоб – 
Чашм бардоштан набитвонам:
Бўсї акнун лабони бегона,
Бо каси дигаре шавї хуррам.

Оварам хашм: «Эй хиёнаткор!
Барќ сўзад туро ба хашми Худо!»

Ва њамоно ба рўйи синаи ту
Бинињам ин сари сафедамро.

Арзиши ман кунун бувад ночиз.
Ин бувад худ њаќиќати ашё:
Чи гуворо, ки бо ман астї ту,
Бо ту бошам зи баски ман, чи бадо!

ШАЪШАЪА

Аз нуќраи рехта саропо
Борид чу оташи нињон барф.
Монанди арўси зери чодар
Бошад шаби наврасида њар тарф.

Эй ёри азиз. Дар куљої?
Њарфе ту бигўй дар љавобам.
Яхкарда фалак валек хомўш
Пушташ ба сари љањон зада хам.

Шояд ки … Дилам зи дард печад:
Љони ту тињї намуд ќолаб.
Падруд туро бигуфт љовид
Бо љилваи барфи нуќрагун шаб.

* * *
Зи сармо сардтар «Не» гуфтани ту
Ба рўям равшаниро баст њар сў.

Як ахтар рањнамоям дар замин аст,
Сўйи Сибириё роњам яќин аст.

На, ин набвад фиѓони хирс эдун,
Чунин бўрон бихезад то ба гардун.

Зи кишвар то ба кишвар, сол то сол – 
Бимир андар миёни барфи ќаттол!

Намирам, духтарам чун хавфомез
Зи торикї кашад фарёд: «Бархез!»

ПАРАНДА

Дўстам, оњ ин чи бадбахтист!
Боз, ангор, равшанам некўст – 
Бањри ёбони чашмњои туро
Накунам нафрату надорам дўст.

Фикр кардам, ки мурѓи ром астї,
Ту вале будаї њаме озод,
Дастомўзи ман нахоњї гашт,
Дўст медориям агарчи зиёд.

Субњгоњон фуруд меойї,
Мечанї1 донаи муњаббатро – 
Боз байни ѓубори зузанабї
Бишитобї ба сўйи гардунњо.

      1. Чандан - чидан

* * *
Монандаи озурдањо
Дар чашмњоят оташак.
Афтод чун чашмам бар он
Кардам фаромўши фалак.

Сўзад дар онон нури нарм
Монанди бемаргї башаст,
Дил мешавад равшан аз он,
Њам ранљи пирї камтар аст.

Як вохўрии дигару
Сўзам дар оташ мў ба мў.
Боли муњаббат мебарад
Бар осмонам сў ба сў.

Гўё ки бори охирин
Бахшад наљотам Кирдигор
З-ин чашмњои пуралам
Аз ин нигоњи мењрбор.

* * *
Меѓи фатиламўйи сараш испед
Болои рўзи тира шуд овезон…
Бо хеш бурдаї ту муњаббатро,
Он сон ки марг мебарад аз тан љон.

«Пас дењ!» – кашам ман аз паси ту фарёд, – 
«Ишќи маро муњаббати љонамро».
Аммо љавоби ман њама хомўшист
Монанди хоби мубњаму нопайдо.

Худро даруни хона занам хомўш.
Резам ба истакон майи вофир,
Нўшам ба ёди ишќи зи ман рафта,
Ангор, рўзи мотам – то охир.

* * *
Чи бесомоние зери фалакњост,
Ки ман бо бад сухан, гўё ки бо бел
Бикандам гўр дар байни ману ту
Ба њадди љони сайраш чун абобил1.

Ту мешустиву мепухтї бароям,
Шабон аз кор пойидї рањамро,
Ту мекардї хиёнатњои ман афв
Ва аз нав дўстам медоштї, њо!

Наарзам ман ба ашки як шаби ту,
Ту њам андўњгин бар ман бибахшо.
Барои мо канам ман гўр, бешак,
Барои худ бимонам љой аммо.

      1. Абобил - парастуњо

* * *
Шаби торик сиёњ аст чу мурдоб,
Ки гаронтар бувад аз сурб њам обаш.
Ту ба ман љафс шудї – њамчу ба зинда
Ва чу аз мурда њазар кардаву њам ѓаш.

Доду фарёди пур аз дањшату аз тарс,
Гўиё хона шуд аз он њама пора.
Хонаи бахти ману ту бипароканд
Реза-реза ба њама кунљу канора.

Олами зери мањи бадр хамуш буд,
Бўйи сардї бикунад њам љасад, оре.
Пирзоле нигарад з-ойина сўят
На варо њушу на рўњу на мадоре.

* * *
Говгум буду сард буд њаво
Кард бояд ба бар њаме палто.
Ва ту њам дўстам намедоштї,
Ва намедоштї ту дўст маро.

Буд сармову ман ситода будам,
Аз алам сўхтам њаме худро, 
Ях бибастанд дар дилам гулњо,
Ки барои ту карда будам љо.

Лек боре тасодуфан боре
Ман дар он чашми пурхумори ту њам
Ташнагие амиќро хондам
Гўйї аз сатрњои пурсўзам.

Љон кунад ях зи хотироти куњан
Њамчунон пўзханди зебої,
Њамчунон гўшањои яхкарда,
Њамчу гулњои зарди ёбої.

* * *
Гузашт зиндагї аз пушти бешаву куњњо,
Зи сина бўйи зимистон њамерасад ба машом.
Дурўѓ бошад, гўям чу ишќи мо бо мост,
Ки монд пушти сар ў низ чун њаёт тамом.

Назар кунам зи паси панља, тоќа мегардам, – 
Ба абрувон гирањ, озурдаљону хашмолуд.
Само баланд бувад, то суруд дури дур,
Ва зулфи марг имоям кунад ба чархи кабуд.

Дудаста гирам ин зулфрову дод занам,
Чунонки тар шавад аз хуни дида пайкари ман…
На, пеш аз он ки бимирам, ба хеш даргирам
Аз ин сухан, ки «Туро дўст дорам, Ахтари ман!»

МАРМАР

Лаѓжид зи китфонат пироњани рангинат
Дар пайкари абрешим бо шарфаи абрешим.
Хобам чи ќадар ширин бурдаст дар оѓўшат,
Чун тифл дар оѓўшат бедор шавам дойим.

Дар холи бари рўйи чун шир сафеди ту
Ошуфтаву нољунбон бо рашк назар кардам.
Њар як мижаат бошад рўзи сияњи ошиќ – 
Дар рўзи сияњбахтон бо рашк назар кардам.

Бар чашмаи рагњоят ќурбонї агар созанд
Сад љон набувад ќимат, сад зиндагї арзон аст.
Бо зўри њама олам онро натавон барканд,
Баркандани занљири оѓўш на осон аст!

Бастем, ту гўйї, санг аз машѓалаи ќисмат
Монанди яке њайкал шуд пайкари мо мармар
Дар бистари шабранги њангоми сањаргоњон
Бо њамњамаи сарди бўрони талотумгар.

Ин пўстаки хирсї афканда ба рўйи фарш
Ёд оварад айёми бигзаштаи андакро.
З-ин њайкали гарми мо бе њељ шаке, бингар,
Гардид дупора дил, љонрост чи вовайло!

Бо ишќ худоњофиз имрўз намегўем
Андар тањи мармарњо – санги сари гўри мо.
Бо ту њама буди ман бедард бирафт аз ман,
Дар ман њама буди ту дард асту маломатњо.

* * *
Бо сардии тирамоњ, њангоми ѓуруб,
Ваќте ки шавад равшан нилї гунбад,
Бингар, ки гавазни љангалї чун одат
Сўре занаду чу интизорон истад.

Як лањзаву ду, лањзаи сеюм ояд,
Гардид чу санг хомушї овезон,
Аммо, бингар, гавазн аз пушти кўњ
Шайпур зинад ба дард дар посухи он.

Љуфтак бизанад гавазн байни љангал
Монандаи тундбоди вањшї њар сў,
Пурбим бувад љањони њастиофар – 
Шўру шараре њам, ки бувад дар њар ду.

* * *
Нагзашта соли ман зи чињил њоло,
Дастам бувад њанўз шаху гиро,
Бошад зи найза њам нигањи ман тез.
Чун дўстони хеш ба сар, аслан,
Мошу биринљи мўй надорам ман,
Дарди ман аст дар дилашон љо низ.

Эй дуррафта, чашм макун пинњон,
Донам, дарунашон бидамад тўфон,
Зеро надорамат пас аз ин ман дўст.
Аммо чи гуна дўст тавонї дошт,
Онро, ки бањри хеш фаќат мекошт
Тухми умедро, ки куљо некўст?

Тифлон, вале чу болу пари муњкам
Аз арз бар само бифарозандам,
Нўњ осмон ба зери парам ночиз.
Бахшам барояш ин њамаро, бишнав:
Кори наву таронаву шеъри нав,
Њар як тапидани дили худро низ.

Аммо аљал? Аз ў чу биандешам,
Андар сукути шаб бизанад нешам,
Њам ваќти обхезии рўзона.
Кай ояд ў, ба кас натавонам гуфт,
Бо яъсу ѓусса лек набошам љуфт,
Равшан бувад чу субњ маро сина.

Бунлоди сахту муњками оянда,
Ман њам бад-ин умед бувам зинда,
К-он ормони љадди бузургамро,
Онро, ки худ кашида будам боре
Бо шаъну бо шараф шиканам, оре,
Дар солњои некуи умри мо.

Нек аст, ё бад аст – барои тамъ
Ман пули пучаке нанамудам љамъ,
Маънии зиндагї на дар ин бошад.
Шояд ки баъди ман хамушу сархам
Бар ёд оваранд маро бо ѓам.
Шояд ки баъди марг чунин бошад…

* * *
Зимистон аст пушти дар, валекин
Надорад шиква дил аз омаданњош:
Ки љангалзори пур аз тўс њоло
Нигањ дорад шукўњу фарри зебош.

Бирўяд дар куљое њам гиёње
Ба номи содаву одии «ѓеша»
Ва бошад нилгунї њам парешон
Ба рўйи осмони њамчу шиша.

Ва ларзанд ахтарони бас дурахшон – 
Ва, гўё себњоеянд љондор
Суйи боѓи зимистонї бихонанд
Тилої љони инсони дилафгор.

* * *
Он ёри мењрубонро бояд ки ман бибинам,
Бояд ки рози дил гуфт њоло ки умр боќист.
Бояд бар ў бигўям аз муъљизоти толиъ,
Њам боядаш бигўям: дарёи дарду ѓам чист.

Аммо шуда насибам рўзу шабон фаќат кор,
Бе кор зиндагонї набвад маро даме њам.
Не охиру на аввал, якшанбе неву шанбе,
Не сар зи по тафовут, не по зи сар бидонам.

Дигар бас аст – оре, гаштам лакоту шалпар!
Хуршеди зиндагонї хам зад ба сўйи бегоњ.
 Шояд зи лутфи ќисмат ваќти ѓуруби худ ман
Дилдори худ бибинам, ёбам ба ќалби ў роњ.

Эй њамзамин, бибахшам, эй њамзамон, бибахшам,
Бењуда њам магўед дашном бар ѓубайро, – 
Зеро ки зиндагонї аз марѓзори имрўз
Ногањ яке нагун шуд бар ботлоќи фардо.

* * *
Људо гаштанд пойизу зимистон:
Расад айёми сарди барфрўбон,
Вале дар кўчањои танги ќишлоќ
Ќаторак мерасад чун рамма борон.

Валекин осмон бе равшанї нест,
Миёни роѓњои абр њар љо,
Вазад гар андаке боди љанубї,
Кабудии само гардад њувайдо.

Ба монанди суруди куњнагашта
Кашад ин зиндагонї бар дарозо.
Агарчи вожањо рафтанд, лекин
Занад дар љонашон оњанг ово.

